Монгол Улсын Их Хурлын 2002 оны намрын ээлжит чуулганы 11 дүгээр сарын 14-ны өдрийн нэгдсэн хуралдааныг 9 цаг 10 минутад Улсын Их Хурлын дарга С.Төмөр-Очир нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 53 гишүүн ирж, 69.7 хувийн ирцтэй байв.


Чөлөөтэй:
-Д.Лүндээжанцан, С.Оюун, Л.Одончимэд, Ё.Баярсайхан, У.Хүрэлсүх, Н.Энхболд, Р.Цогтбаатар, Б.Чадраа, Т.Очирхүү, Ц.Өөлд, Н.Ганбямба, Р.Содхүү, С.Төмөр, Т.Ганди, Ө.Энхтүвшин, Н.Энхбаяр, Л.Гүндалай

Өвчтэй: -Ц.Дашдорж, Ш.Гунгаадорж, Р.Амарсайхан, Г.Төртогтох, Д.Базарсад
Тасалсан: -Б.Эрдэнэбат

НЭГ.Монгол Улсын 2003 оны төвлөрсөн төсвийн тухай хуулийн төсөл /хоёр дахь хэлэлцүүлэг/

Хэлэлцэж буй асуудалтай холбогдуулан Байгаль орчны сайд У.Барсболд, Нийгмийн хамгаалал, хөдөлмөрийн сайд Ш.Батбаяр, Үйлдвэр, худалдааны сайд Ч.Ганзориг, Батлан хамгаалахын сайд Ж.Гүррагчаа, Дэд бүтцийн сайд Б.Жигжид, Хүнс, хөдөө аж ахуйн сайд Д.Насанжаргал, Боловсрол, соёл, шинжлэх ухааны сайд А.Цанжид, Гадаад хэргийн сайд Л.Эрдэнэчулуун, Гаалийн ерөнхий газрын дарга Х.Баатар, Үндэсний татварын ерөнхий газрын дарга Л.Зориг, УИХ-ын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн ахлах зөвлөх Н.Цогтсайхан, Төсвийн байнгын хорооны референт Ё.Мөнхбаатар, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын дарга Ж.Жаргалсайхан, Төсвийн бодлого, зохицуулалтын газрын дарга Э.Сандагдорж, тус газрын орлогч дарга Н.Энхбаяр, мөн газрын хэлтсийн дарга П.Ганчимэг нар байлцав.

Улсын Их Хурлын гишүүн Ж.Наранцацралт “Газрыг шударгаар хувьчлах хөдөлгөөн”-өөс гаргасан мэдэгдлийг уншиж танилцуулав.

9 цаг 10 минутад Монгол Улсын Их Хурал дахь МАХН-ын бүлгийн ахлагч Ж.Бямбадорж 15 цаг хүртэл завсарлага авах горимын санал гаргаснаар хуралдаан завсарлав.

Өглөөний хуралдаан 09 цаг 14 минутад завсарлав.

Хуралдаан 9.14-15.06 цагт завсарлав.

Оройн хуралдаан 15 цаг 06 минутад эхэлж, ирвэл зохих 76 гишүүнээс 63 гишүүн ирж, 82.8 хувийн ирцтэй байлаа.

Чөлөөтэй: -Д.Лүндээжанцан, Л.Гүндалай, Ё.Баярсайхан, У.Хүрэлсүх, Б.Чадраа, С.Төмөр, Н.Энхбаяр
Өвчтэй: -Б.Дашдорж, Ш.Гунгаадорж, Р.Амарсайхан, Г.Төртогтох, Д.Базарсад
Тасалсан: -Б.Эрдэнэбат

Улсын Их Хурлын дарга С.Төмөр-Очир Улсын Их Хурлын гишүүн Ж.Наранцацралтын гаргасан мэдэгдлийн дагуу “Ажлын хэсэг байгуулах тухай” УИХ-ын даргын захирамжийг уншиж танилцуулав.

НЭГ.Монгол Улсын 2003 оны төвлөрсөн төсвийн тухай хуулийн төсөл /хоёр дахь хэлэлцүүлэг/

Хэлэлцэж буй асуудалтай холбогдуулан Байгаль орчны сайд У.Барсболд, Нийгмийн хамгаалал, хөдөлмөрийн сайд Ш.Батбаяр, Үйлдвэр, худалдааны сайд Ч.Ганзориг, Батлан хамгаалахын сайд Ж.Гүррагчаа, Дэд бүтцийн сайд Б.Жигжид, Хүнс, хөдөө аж ахуйн сайд Д.Насанжаргал, Боловсрол, соёл, шинжлэх ухааны сайд А.Цанжид, Гадаад хэргийн сайд Л.Эрдэнэчулуун, Гаалийн ерөнхий газрын дарга Х.Баатар, Үндэсний татварын ерөнхий газрын дарга Л.Зориг, УИХ-ын Тамгын газрын нэгдүгээр нарийн бичгийн дарга Ж.Нарантуяа, хуулийн хэлтсийн ахлах зөвлөх Н.Цогтсайхан, Төсвийн байнгын хорооны референт Ё.Мөнхбаатар, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын дарга Ж.Жаргалсайхан, Төсвийн бодлого, зохицуулалтын газрын дарга Э.Сандагдорж, тус газрын орлогч дарга Н.Энхбаяр, мөн газрын хэлтсийн дарга П.Ганчимэг нар байлцав.

Уг асуудлын талаар Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Х.Жекей, Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ц.Өөлд, Нийгмийн бодлогын байнгын хорооны дүгнэлтийг УИХ-ын гишүүн Б.Баатарзориг, Төрийн байгуулалтын байнгын хорооны дүгнэлтийг УИХ-ын гишүүн Ц.Дамиран, Хууль зүйн байнгын хорооны дүгнэлтийг УИХ-ын гишүүн Ц.Оюунбаатар, Эдийн засгийн байнгын хорооны дүгнэлтийг УИХ-ын гишүүн О.Сүрэн, Төсвийн зарлагын хяналтын дэд хорооны дүгнэлтийг УИХ-ын гишүүн, Төсвийн зарлагын хяналтын дэд хорооны дарга Д.Цэвээнжав, Төсвийн байнгын хорооны дүгнэлтийг УИХ-ын гишүүн, Байнгын хорооны дарга Н.Баяртсайхан, УИХ дахь МАХН-ын бүлгийн дүгнэлтийг Бүлгийн ахлагч, Улсын Их Хурлын дэд дарга Ж.Бямбадорж нар танилцуулав.

Дүгнэлттэй холбогдуулан УИХ-ын гишүүн Ц.Шийрэвдамба, М.Далайхүү нарын асуусан асуултад УИХ-ын гишүүн Н.Баяртсайхан, Ц.Өөлд нар нэмэлт, тайлбар хийж, УИХ-ын гишүүн П.Жасрай, Т.Ганди, С.Оюун, Ж.Наранцацралт, Ц.Оюунбаатар, Ц.Өөлд, Н.Ганбямба, Ц.Ням-Осор, Х.Жекей, Б.Эрдэнэбилэгт, М.Далайхүү, Н.Тогтох, Б.Шаравсамбуу, Б.Долгор, Н.Болормаа, Д.Сугар, Н.Баяртсайхан, Ч.Улаан, Ж.Бямбадорж нар санал хэлэв.

Уг асуудлыг 18 цаг 00 минутад хэлэлцэж дуусав.

15.15-15.20 цагт Шинжлэх ухаан-технологийн их сургуулийн Компьютерийн техник, менежментийн сургуулийн “Төрийн захиргааны удирдлага” мэргэжлийн 32 оюутан, 16.20-16.25 цагт Соёлын коллежийн  Архивын I, II курсийн 2З оюутнууд  Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 18 цаг 00 минутад өндөрлөв.

ТАНИЛЦСАН:

ЕРӨНХИЙ НАРИЙН
БИЧГИЙН ДАРГА






Д.БАТБААТАР

Гар тэмдэглэл хөтөлсөн:

ХУРАЛДААНЫ НАРИЙН

    БИЧГИЙН ДАРГА





Г.НАРАНТУЯА

МОНГОЛ УЛСЫН ИХ ХУРЛЫН 2002 ОНЫ НАМРЫН 

ЧУУЛГАНЫ 11 ДҮГЭЭР САРЫН 14-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


С.Төмөр-Очир: - Ирц 46 гишүүн ирж, 60.5 хувийн ирцтэй боллоо. Улсын Их Хурлын чуулганы 11 дүгээр сарын 14-ны өдрийн нэгдсэн хуралдааныг нээснийг мэдэгдье. Өнөөдрийн нэгдсэн хуралдаанаар Монгол Улсын 2003 оны төвлөрсөн төсвийн тухай хуулийн төсөл /хоёр дахь хэлэлцүүлэг/


-Бусад асуудал эдгээрийг хэлэлцэхээр төлөвлөж байна.


Бямбадорж гишүүний саналыг сонсоё.


Ж.Бямбадорж: -Төсвийн байнгын хорооны хурал хийсэнтэй холбогдуулж төсвийн талаар олонхийн бүлэг байр сууриа тодорхойлох шаардлага гарч байгаа тийм учраас завсарлага авч байна. 15 цаг хүртэл завсарлага авъя.


С.Төмөр-Очир: -Наранцацралт гишүүний саналыг сонсоё.


Ж.Наранцацралт: -Улсын Их Хурлын дарга, эрхэм гишүүд ээ, 

2002 оны 11 дүгээр сарын 12-1З-нд шилжих шөнө Монгол Улсын Үндсэн хуулинд олгогдсон эрхийнхээ дагуу үзэл бодлоо илэрхийлэхээр ирсэн тракторчдын цуглааныг цагдаагийн хүчээр хөөн тараах үедээ Монголын парламентад суудал бүхий ардчилсан намуудын байрыг бүслэн авч Ардчилсан нам, Монголын Ардчилсан Холбооны гишүүд болон сэтгүүлч нэр бүхий 49 хүнийг ямар ч шийдвэргүйгээр албадан саатуулж хорьсон байна. Түүгээр ч зогсохгүй ямар ч гэмгүй хүмүүсийг хүч хэрэглэн баривчилсан, нэгжсэн, байцаалт явуулсан, сэтгүүлчдийн камер, дүрс бичлэгийн хуурцгийг хураасан баримт байна. Ингэснээр Монгол Улсад иргэн хүн Үндсэн хуулиар олгогдсон эрхээ эдлэн төр засагтаа үзэл бодлоо чөлөөтэй илэрхийлэх, улс төрийн нам хуулийн хүрээнд үйл ажиллагаагаа хэвийн явуулах боломжгүй болж нэг намын дарангуйлагч тоталитар дэглэмийг сэргээн тогтоох санаархал биелэлээ олж үүнд хүчний байгууллагыг ашиглах нь ердийн үзэгдэл боллоо.

Улсын Их Хуралд Ардчилсан намыг төлөөлөн суугаа Улсын Их Хурлын гишүүд бид дээрх ноцтой үйл ажиллагааг эрс эсэргүүцэж дараахь мэдэгдлийг гаргаж байна. 

1.Улс төрийн намын байрыг цагдаагийн хүчээр бүслэн хааж тэнд байгаа хүмүүсийг барьцаалан хорьсон үйл ажиллагааг шалган дүгнэлт гаргах комиссыг Улсын Их Хурлаас томилон нэн даруй ажилд оруулах,

2.Дээрх балмад үйл ажиллагааг зохион байгуулсан этгээд, албан тушаалтанд хуулийн хариууцлага тооцох,

З.Үндэсний телевиз, радиогоор болсон үйл явдлыг мушгин гуйвуулж эрх баригчдын эрх ашигт нийцүүлэн мэдээлж иргэдээ хууран мэхэлж байгааг яаралтай таслан зогсоож олон түмнийг бодит мэдээллээр хангах тодорхой арга хэмжээ авах.

Эдгээр шаардлагыг хүлээн авч ардчилсан парламентын зарчмын дагуу нэн даруй шийдвэрлэж өгөхийг шаардаж байна. Энэ асуудлыг шийдэж өгөхийг шаардаж байна. 

С.Төмөр-Очир: - Наранцацралт гишүүний саяын мэдэгдлийг бичгийн эхээр авъя завсарлагааны дараа орж ирж тодорхой байр сууриа илэрхийлье. 

Өглөөний хуралдаан 9.14-15.06 цагт завсарлав.

С.Төмөр-Очир: -Үдээс өмнө олонхийн бүлэг завсарлага авсан. Олонхийн бүлгийн дарга орж ирээд завсарлага авсан тухайгаа товчхон мэдээлэл хийнэ тэр болтол жаахан хүлээх болчихоод байна. Улсын Их Хурлын даргын захирамж гарсан энийг танилцуулъя.

“Газрыг шударгаар хувьчлах хөдөлгөөн”-өөс санаачлан зохион байгуулсан цуглаан болон уг цуглааныг албадан тараах явцад хууль зөрчигдсөн эсэхийг шалган тогтоох ажлын хэсэг байгуулсан. Ажлын хэсгийн ахлагчаар Улсын Их Хурлын гишүүн, Төрийн байгуулалтын байнгын хорооны дарга Д.Дэмбэрэл, гишүүдэд Улсын Их Хурлын гишүүн Ш.Бадам, Улсын Их Хурлын гишүүн, Тусгай хяналтын дэд хорооны дарга Д.Базарсад, Улсын Их Хурлын гишүүн Ж.Наранцацралт, Улсын Их Хурлын Б.Эрдэнэбат нарыг томилсон захирамж гарсан. Шалгалтын ажлыг 2002 оны 11 дүгээр сарын 21-ний дотор хийж дүнг Улсын Их Хурлын даргад танилцуулахыг ажлын хэсгийн ахлагчид даалгасан байна ийм захирамж гарсныг мэдээлье.  

Ж.Бямбадорж: -Улсын Их Хурлын олонхийн бүлэг 2003 оны төвлөрсөн төсвийн хуулийн 2 дахь хэлэлцүүлэг хийх гэж байгаатай холбогдуулж завсарлага авч тодорхой асуудлуудыг шийдвэрлэлээ. Энэ тухайгаа хурлын явцад бүлгийн дүгнэлт танилцуулахдаа хэлэх болно. Бүлэг завсарлага авах хугацаандаа амжилттай дуусаж байна.

С.Төмөр-Очир: -Баярлалаа. Хэлэлцэх асуудалдаа оръё. Өнөөдрийн хэлэлцэх асуудал Монгол Улсын 2003 оны төвлөрсөн төсвийн тухай хуулийн /хоёр дахь хэлэлцүүлэг/ төслөө хэлэлцэж эхэлье.

Төвлөрсөн төсвийн талаар байнгын хороодын дүгнэлтийг сонсоё. Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Р.Амарсайхан танилцуулъя. Амарсайхан гишүүн байхгүй байгаа юм байна. Аюулгүй байдал, гадаад бодлогын байнгын хорооны гишүүдээс санал дүгнэлт унших хүн байна уу.

Дараагийн байнгын хорооны санал дүгнэлтийг сонсоё. Байгаль орчин, хөдөөгийн хөгжлийн байнгын хорооны дүгнэлтийг сонсоё. Байгаль орчин, хөдөөгийн хөгжлийн байнгын хорооны дүгнэлтийг Улсын Их Хурлын гишүүн Ц.Өөлд танилцуулна.

Ц.Өөлд: -Улсын Их Хурлын дарга, эрхэм гишүүд ээ!



Монгол Улсын Засгийн газраас Улсын Их Хуралд өргөн мэдүүлсэн Монгол Улсын 2003  оны төвлөрсөн төсвийн тухай хуулийн төслийг тус байнгын хороо 2002 оны 10 дугаар сарын 24-ний өдрийн хуралдаанаараа хэлэлцээд энэхүү хуулийн төсөл нь Монгол Улсын Засгийн газрын Эдийн засаг, нийгмийг 2003 онд  хөгжүүлэх үндсэн чиглэл, Засгийн газрын үйл ажиллагааны мөрийн хөтөлбөрт тусгагдсан зорилт арга хэмжээг тодорхой үе шаттайгаар  хэрэгжүүлэх асуудлыг улс орны хөгжлийн өнөөгийн онцлог  нөхцөл байдал болон ирэх оноос хэрэгжих төсвийн зардлын удирдлагын шинэчлэлийн хүрээнд нийцүүлэн боловсрогдсон байна гэж тус  Байнгын хороо үзэж байгаа  болно.


Энэхүү төсвийн төсөлд  Засгийн газрын үйл ажиллагааны хөтөлбөрт тавигдсан зорилтыг ханган биелүүлэхэд  тус улсын төсөв, санхүүгийн сүүлийн хоёр жилийн харилцаанд бий болсон макро түвшний тогтворжилт, тэнцвэржилтийн эерэг хандлагыг хадгалж чанарын өөрчлөлт хийх, олон улсын санхүүгийн байгууллага, хандивлагчидтай тогтоосон хамтын ажиллагаагаа өргөжүүлэн хөгжүүлэх, цаг хугацааны эрэлт, байгалийн гамшиг, малын гоц халдварт өвчний улмаас бий болсон санхүүгийн нэмэлт хэрэгцээг шийдвэрлэх, үндэсний үйлдвэрлэл ялангуяа экспортын үйлдвэрлэл, үйчилгээг хөгжүүлэхэд чиглэсэн стратегийн чиглэлтэй салбаруудыг гадаад дотоод эх үүсвэрээр дэмжих, төрийн болон төсөвт байгууллагад ажиллагсдын цалин хөлс, ахмадууд, нийгмийн эмзэг бүлэгт улсаас үзүүлэх нийгмийн халамж, тэтгэмжийн хэмжээг нэмэгдүүлэх, улмаар төсөв-санхүүгийн болон татварын бодлогоор дамжуулан эдийн засгийн өсөлтийг хангах зэрэг зарчмын гол  зорилт, арга хэмжээг тусгасан  нь өв зүйтэй алхам болжээ. 

2003 оны төвлөрсөн төсвийн төслөөр төсвийн нийт орлогыг 478.2 тэрбум төгрөгөөр, зарлагыг 568.3  тэрбум төгрөгөөр тус тус төлөвлөж, урсгал төсвийн ашгийг дотоодын нийт бүтээгдэхүүний 2 хувьтай тэнцүү байхаар бодож, төсвийн нийт алдагдал 90.1 тэрбум төгрөгөөс дээшгүй байхаар тооцсон нь эдгээр үзүүлэлтүүд өнгөрсөн онуудаас болон 2002 оны хүлээгдэж буй гүйцэтгэлтэй харьцуулахад  чанарын хувьд нааштай өөрчлөлт гаргах зорилт тавьсан байна.

 Гэвч сүүлийн жилүүдэд  тус оронд  жил дараалан  нүүрлэсэн байгаль,  цаг агаарын эрс  өөрчлөлт нь  байгаль орчин, хөдөөгийн хөгжлийн талаар төрөөс  баримтлах бодлого, төлөвлөлтийг  шинэлэг байдлаар авч үзэж, энэ чиглэлээр дорвитой ажил төлөвлөн хэрэгжүүлэх шаардлага байгааг сануулсаар  байгаатай харьцуулбал төсөвт онцын өөрчлөлт тусгагдаж төлөвлөгдөөгүй байна. Ялангуяа газар тариалан, мал аж ахуйг эрчимжүүлэх, бэлчээрийн усан хангамжийг сайжруулах зэрэг суурь асуудлаар мэдэгдэм  өөрчлөлт тусгагдсангүй.   

2003  оны төвлөрсөн төсвийн тухай хуулийн төслийг Байнгын хорооны  хуралдаанаар хэлэлцэх үед дэлхийн уур амьсгалын өөрчлөлтийн нөлөөгөөр тус оронд цөлжилт хуурайшилтын үйл явц эрчимтэй явагдаж байгаагаас олон тооны гол горхи, нуур цөөрөм хатаж, ширгэн улмаар  байгалийн нөөц баялаг хомсдох, экологийн төлөв байдал доройтох зэрэг олон давхар  сөрөг нөлөөлөл хүчтэй илэрч байгааг харгалзан   2003 оныг усны бодлогын жил болгож, энэ чиглэлээр улсын төсөв, үндсэн чиглэлд тодорхой ажил, арга хэмжээг тусган хэрэгжүүлэх шаардлагатай байгаа  талаар  гишүүд онцлон тэмдэглэж байлаа. УИХ-ын гишүүн Ц.Өөлд, О.Нигамет нар Их засварын болон тоног төхөөрөмжийн  зардлыг хямдруулах, Банкны өр барагдуулалтаас орох хөрөнгийг 5 тэрбум төгрөгөөр нэмэгдүүлэх болон бусад эх үүсвэрийг хайх   замаар усалгаатай тариаланг сэргээх, худаг засварлах, хиймэл нуур, цөөрөм байгуулах, үүлэнд зориудаар нөлөөлж хур бороо оруулах  зардлыг 1 тэрбум төгрөгөөс  доошгүйгээр төлөвлөж, төсөвт тусгасан хэмжээнээс 550 сая төгөрөгөөр нэмэгдүүлэх, УИХ-ын гишүүн Ч.Раднаагийн гаргасан Ойн хортон шавьжтай тэмцэх зардлыг 2 дахин нэмэгдүүлж, 160 сая төгрөг болгох   гэсэн санал гаргасаныг гишүүд  дэмжив. 

УИХ-ын гишүүн Ч. Раднаа, С. Дулам, Г.Нямдаваа Ц.Өөлд, М.Далайхүү нарын гаргасан  гар  болон уурхайн худаг гаргах замаар бэлчээр усжуулах ажлыг сайн зохион байгуулсан аймаг, сум, баг, иргэд малчдыг шалгаруулан урамшуулахад зориулж 10 саяас доошгүй төгрөг төлөвлөх, малчид шинэ бэлчээр, нутаг ашиглах зорилгоор гар уурхайн худаг гаргах, эзэмших, хамгаалах ажлыг урамшуулахад төсвийн төсөлд худаг засварлахаар тусгагдсан хөрөнгийн 5 хувийг зарцуулах, Бэлчээрийн хог ургамалыг устгах, олон настын үр тариалах зэргээр хамгаалалтыг нь сайжруулан бэлчээрийн доройтлыг бууруулж, нөхөн сэргээх нөхцлийг бүрдүүлэхэд тодорхой үр дүнд хүрсэн сум, багийг шалгаруулан урамшуулахад 10 сая төг тусгах, Улсын нөөцөд тарих үр, худалдаж авах хөрөнгийг 140 сая төг, өвс тэжээл худалдан авах хөрөнгийг 200 сая төгрөгөөр тус тус нэмэгдүүлэх, Улсын нөөцөд төвлөрүүлэн авах хөрөнгөний шатахууны нөөцөөс 600 сая төгрөг, таваарын буудайн нөөцөөс 585 сая төгрөгийг тус тус хасаж, энэ хэмнэлтийг усжуулалттай холбоотой зардал дээр нэмэх  зэрэг саналууд олонхийн дэмжлэг авч чадаагүй тул  гишүүд  өөр  өөрсдийн гаргасан саналаар цөөнх болов.

Мөн УИХ-ын гишүүн Л.Даваацэдэв, Л.Цэрэнжав нарын гаргасан  төсвийн төслийн Эрүүл мэндийн яамны хэсэгт  Дархан-Уул, Орхон аймагт сумын хүн эмнэлэгийн барилга барих хугацааг нааш нь татаж өөрчлөх, Барилга, хот байгуулалт, нийтийн аж ахуй, орон сууцны салбарын хэсэгт гүний худаг гаргах, усан сан засварлах зэрэгт зардал нэмэх, Банкны өр барагдуулалтаас орох орлогын хэмжээг 10 тэрбум төгрөг болгож нэмэгдүүлэх, цахилгаан дамжуулах тавих хөрөнгө оруулалтыг 3 тэрбум төгрөгөөр багасгах зэрэг саналуудыг харъяаллын дагуу холбогдох Байнгын хороодод нь шилжүүлж, санал хураалгах  нь  зүйтэй гэж үзлээ.

Байнгын хорооны хуралдаанаар санал хураагдсан зарчмын зөрүүтэй саналыг томъёолж та бүхэнд тараасан болно.

Улсын Их Хурлын эрхэм гишүүдээ !

Монгол Улсын 2003 оны төвлөрсөн төсвийн тухай хуулийн төсөлд тус Байнгын хорооноос оруулж байгаа дүгнэлт, саналын томъёоллыг  хэлэлцэж зохих шийдвэр гаргаж өгөхийг  та бүхнээс хүсье. 

Анхаарал тавьсанд баярллаа.

С.Төмөр-Очир: -Өөлд гишүүнд баярлалаа. Байнгын хороодынхоо дүгнэлтийг сонсчихоод дараа нь асуултаа асууя. Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Х.Жекей танилцуулна.

Х.Жекей: - Улсын Их Хурлын дарга, эрхэм гишүүд ээ!


Монгол Улсын Засгийн газраас 2002 оны 9 дүгээр сарын 30-ны өдөр  өргөн мэдүүлсэн Монгол Улсын 2003 оны төвлөрсөн төсвийн тухай  хуулийн төслийг Аюулгүй байдал, гадаад бодлогын байнгын хороо эрхлэх асуудлын чиглэлээр  2002 оны 10 дугаар сарын 23, 25-ны өдрийн хуралдаанаараа хэлэлцээд дараахь санал, дүгнэлтийг Улсын Их Хурлын нэгдсэн хуралдаанд оруулж байна. 


Монгол Улсын 2003 оны төвлөрсөн төсвийн тухай хуулийн төсөлд гадаад харилцаа, батлан хамгаалах,  аюулгүй байдал, хил хамгаалах болон иргэний хамгаалалтын асуудал эрхэлсэн байгууллагын төлөвлөгдсөн төсөв үйл ажиллагаагаа хэвийн явуулах нөхцөл бололцоог хангахуйц хэмжээнд хүрч төсөвлөгдсөн байна.


Засгийн газрын үйл ажиллагааны мөрийн хөтөлбөрийг хэрэгжүүлэх зорилтын хүрээнд эдийн засгийн нөөц боломж, олон улсын санхүүгийн байгууллагуудтай тохиролцсон зарчмыг үндэслэн тэдгээрийн үйл ажиллагааг хэвийн явуулах нөхцөл бололцоог аль болох тогтоож өгөхөд чиглэгджээ.


Аюулгүй байдал, гадаад бодлогын байнгын хорооны эрхлэх асуудлын хүрээний зарим байгууллагуудын төсвийн хувьд нэн шаардлагатай байгаа зарим зардлыг төсөвт нэмж тусгах шаардлагатай байна гэж  тус Байнгын хороо гишүүдийнхээ олонхийн саналаар тогтлоо. Үүнд:

1.Батлан хамгаалах яамны Ми-8 нисдэг тэрэгний их засварт зориулан 250.0 сая төгрөгийг төсөвт нэмж тусгах.

Зэвсэгт хүчинд тээврийн МИ-8 нисдэг тэрэг 5 нэгж байгаагаас 4 нэгж МИ-8 нисдэг тэрэгний ашиглалтын засвар хоорондын хугацаа дуусч, хадгалалтад тавьсны улмаас Монгол Улсын Ерөнхийлөгч, Улсын Их Хурлын дарга, Ерөнхий сайд, гадаад улс, олон улсын байгууллагын өндөр хэмжээний зочдод үйлчлэх онцгой үүрэг гүйцэтгэхээс гадна байгалийн гамшиг, хүн, малын гоц халдварт өвчинтэй тэмцэх, эмнэлгийн түргэн тусламж үзүүлэх, эрэн хайх, авран туслах, Батлан хамгаалах яам, Зэвсэгт хүчний Жанжин штабын удирдлагад үйлчилгээ үзүүлэх зэрэг тусгай үүрэг гүйцэтгэхэд хүрэлцэхгүй  байгаа нь дээрх зардлыг санхүүжүүлэх зайлшгүй шаардлагыг бий болгож байна. Цаашид эдгээр нисдэг тэргийг төлбөртэй тээвэр хийх зориулалтаар ашиглаж  зохих орлого олох боломж, нөхцлийг судлан үзэж шийдвэрлэх нь зүйтэй гэж үзэж байна.

2.Улсын иргэний хамгаалалтын газарт зайлшгүй шаардлагатай 33 нэр төрлийн аврах багаж хэрэгсэл худалдан авахад зориулж  60,0 сая  төгрөгийг төсөвт нэмж тусгах.

Улсын иргэний хамгаалалтын газрын харъяа аврах отряд, салбарын багаж, техник хэрэгслийн хангалт 0,5-10 хувьтай байгаа нь байгалийн гамшиг, осолтой тэмцэх хүч хэрэгслийн эмзэг байдлыг нэмэгдүүлж, цаашид аврах үүргээ зохих ёсоор гүйцэтгэх боломжийг хязгаарлагдмал болгож байна. Аж ахуйн нэгж байгууллагуудад цацраг идэвхт, болон химийн хорт бодис, ионжуулагч цацрагийн үүсгүүр бүхий багаж, техникийг үйлдвэрлэлийн технологи, эмчилгээ, оношлогоо, эрдэм шинжилгээний ажилд ихээхэн ашиглаж байгаа бөгөөд цацраг идэвхт болон химийн хорт, тэсэрч дэлбэрэх бодистой харьцах аюулгүй ажиллагаа зөрчигдсөнөөс байгаль орчин бохирдох, хүний амь нас эрсдэх, эрүүл мэнд, эд хөрөнгийн хохирол учрах явдал нилээд гарах болжээ. Мөн түүнчлэн тус газарт одоо ашиглагдаж буй багажууд цэрэг дайны зориулалтаар үйлдвэрлэгдсэн, анхны мэдрэх чадвар муу, жин, овор хэмжээ ихтэйгээс иргэний хяналтанд хэрэглэхэд тохиромж муутай байгаа зэрэг бэрхшээл хүндрэл байгаа юм. 

3.Хилийн тухай хуулийн 36 дугаар зүйлийн 6-д “Улсын хилд таван жилээс дээш хугацаагаар алба хааж байгаа офицер ахлагчид нэг удаагийн мөнгөн урамшуулал олгох”-оор заасны дагуу уг зардалд 407,0 сая төгрөгийг, мөн хуульд заасны дагуу агаарын довтолгооноос хамгаалах салбарт алба хааж байгаа офицер, ахлагчийн нэг удаагийн мөнгөн урамшууллын зардалд 70,0 сая төгрөгийг тус тус төсөвт нэмж тусгах.

Улсын хилд таваас дээш жил тасралтгүй ажилласан 1075 хүнээс зөвхөн хилийн застав, суурин биш газарт байрладаг отрядад алба хааж байгаа 693 хүнд, агаарын довтолгооноос хамгаалах салбарт алба хааж байгаа 191 хүнээс 90 хүнд нэг удаагийн мөнгөн урамшуулал олгох зардлыг нэмж тусгуулах саналыг оруулж байгаа юм.

4.Тагнуулын ерөнхий газрын хөрөнгө оруулалтад зориулж 169,0 сая төгрөгийг төсөвт нэмж тусгах.

Тагнуулын байгууллагын тусгай зориулалтын техник хэрэгсэл хуучирч муудсан тул үйл ажиллагаагаа явуулахад нэн тэргүүнд хэрэгцээтэй байгаа зарим техник хэрэгслээр хангах зайлшгүй шаардлагатай байна.

Шинээр байгуулагдсан Дорнод аймгийн Мэнэн, Увс аймгийн Баруунтурууны хилийн отряд, Завхан аймгийн Бугасогоот, Нисэгийн, Сүхбаатар аймгийн Эрдэнэцагааны, Дорноговь аймгийн Арбулагийн, Увс аймгийн Мөнгөтцахирын, Булган аймгийн Төмрөнгийн, Дорнод аймгийн Зоргоны заставуудын үйл ажиллагааны зардалд зориулж 116,0 сая төгрөгийг нэмж тусгахаар ажлын хэсгээс гаргасан саналыг санал хураалт явуулаагүй нээлттэй орхисон болно.  

Улсын Их Хурлын гишүүн Р.Гаваа дотоодын нийт бүтээгдэхүүнд хөрөнгө оруулалтын зээлийн эзлэх хувь хэмжээг өөрийн орны эдийн засгийн зээл шингээх чадвартай уялдуулж өсгөх талаар Засгийн газар Олон улсын валютын сан болон холбогдох байгууллагуудтай ажиллах чиглэлийг Улсын Их Хурлаас   өгөх нь зүйтэй гэсэн саналыг гаргаж байлаа.

Цэргийн албан хаагчдын орон сууцны хангамжийг сайжруулах, хилийн цэрэгт шаардлагатай байгаа зарим техник хэрэгслээр хангах ажлыг гадаад орнуудын болон олон улсын байгууллагын зээл, тусламжаар хэрэгжүүлж байгаа төсөлд хамруулах боломжийг судлан шийдвэрлэх хэрэгтэй байна. 


Төсвийн удирдлагын шинэчлэл нь удирдлагын бүх түвшний оролцоо, хүч чармайлтыг шаардаж байгаа бөгөөд улс орны эдийн засгийн өсөлтийг дэмжиж, ядуурлыг бууруулахад санхүү төсвийн харилцааг зохистой ашиглах, төсвийн санхүүжилтийн үр ашгийг дээшлүүлэх, төрийн албаны зардлыг хямдруулах, аль болох өөрийн орлогыг нэмэгдүүлэх талаар анхаарч ажиллах шаардлагатай байна. 

Байнгын хорооны хуралдаанд санал хураалгаж дэмжигдсэн асуудлын саналын томъёоллыг Төсвийн байнгын хороонд хүргүүлсэн болно.

Улсын Их Хурлын эрхэм гишүүд ээ!


Монгол Улсын 2003 оны төвлөрсөн төсвийн тухай хуулийн төслийн талаар тус Байнгын хорооноос оруулж байгаа дүгнэлтийг хэлэлцэн шийдвэрлэж өгөхийг эрхэм гишүүд Та бүхнээс хүсье!


Анхаарал тавьсанд баярлалаа.

С.Төмөр-Очир: -Жекей гишүүнд баярлалаа. Нийгмийн бодлогын байнгын хорооны дүгнэлтийг сонсоё. Нийгмийн бодлогын байнгын хорооны дүгнэлтийг Улсын Их Хурлын гишүүн Б.Баатарзориг танилцуулна.
Б.Баатарзориг: -Улсын Их Хурлын эрхэм дарга, гишүүд ээ!


Монгол Улсын 2003 оны төвлөрсөн төсвийн тухай хуулийн төслийг тус Байнгын хороо 2002 оны 10 дугаар сарын 25-ны өдрийн хуралдаанаараа хэлэлцээд дараахь дүгнэлтийг гаргаж байна. 


Нэг. Монгол Улсын Засгийн газраас Улсын Их Хуралд өргөн мэдүүлсэн улсын 2003 оны төсвийн төсөл нь Төсвийн удирдлага, санхүүжилтийн тухай хуулийг хэрэгжүүлэх хүрээнд “Улсын төсвийн удирдлагын шинэчлэлтийг хэрэгжүүлэх арга хэмжээний тухай” Засгийн газрын 2002 оны 119 дүгээр тогтоолын үзэл баримтлал, чиглэлийн дагуу төсөв, татвар, нийгмийн даатгалын тогтолцоог боловсронгуй болгох, төсвийн орлого, зарлагын тэнцвэржилтийг хангах, төсвийн менежментийн шинэчлэлийн эрх зүйн орчныг бүрдүүлэх талаар цаашид баримтлах бодлого, зарчим, өөрчлөлт, хэрэгжүүлэх арга замын тухай тодорхой тусгажээ.


Төсвийн төслийг боловсруулахдаа нийгмийн салбарт дараахь зарим зарчмын шинжтэй өөрчлөлт оруулсан байна. Тухайлбал: 


1.Төрийн болон төсвийн зарим байгууллагад ажиллагчдын төрийн албаны ангиллыг шинэчлэх, төсвөөс санхүүжих секторын зардлыг хямдруулж, бүтэц, зохион байгуулалтын өөрчлөлт хийх. 


2.Боловсрол, соёл, урлаг, амралт, рашаан сувилал, эрүүл мэнд, нийгмийн даатгал, хөдөлмөр эрхлэлтийн зэрэг нийгмийн үйлчилгээний чиглэлтэй төсвийн зарим байгууллагыг төсвөөс чөлөөлөх. 


З.Нийгмийн даатгалын санд улсын төсвөөс олгодог татаасыг 2002 оны түвшинд байлгаж цаашид өсгөхгүй байх. Улс, орон нутгийн төсвийн бүтцээс Нийгмийн даатгалын сангийн орлого, зарлагыг тусгаарлан бие даалгах. Даатгалын хүрээг өргөтгөх, даатгалын санг бэхжүүлэх. Эдгээр зорилтыг дараахь байдлаар шийдвэрлэхээр тусгажээ: 


1/Нийгмийн даатгалын сангаас өндөр насны тэтгэвэр авах эрх эдлэх насыг нийт хүмүүст адил тогтоох эрх зүйн орчин бүрдүүлэх, 


2/Нийгмийн даатгалын сангаас тэтгэвэр авах эрх эдлэх наснаас өмнө тэтгэвэр тусгай, хөнгөлөлттэй буюу бусад нөхцөлөөр тэтгэвэр тогтоолгосон хүмүүс Нийгмийн даатгалын сангаас тэтгэвэр авах нас хүртэлх завсрын хугацаанд ажил олгогчоос тэтгэврийн санхүүжилт авдаг тогтолцоонд шилжих, 


3/Цалингийн бус орлогыг цалингийн бүтцэд оруулж, шимтгэл ногдуулдаг орчин бүрдүүлэх, 


4/Халамжийн сангийн зарцуулалтыг боловсронгуй болгох, 


5/Нийгмийн даатгал, халамжийн тэтгэвэр, тэтгэмжийн хэмжээг хөдөлмөрийн хөлсний доод хэмжээ, амьжиргааны доод түвшинтэй шууд хамааралгүй болгох зэргийг дурдаж болох юм. 


Хоёр. Энэ дашрамд төслийн төсөл, судалгаа баримтаас үзэхэд нийгмийн салбарт зарцуулсан хөрөнгийн хэмжээ Монгол Улсын төсвийн хөрөнгийн өсөлтөөс /мэдэгдэхүйц/ түрүүлж байна. Өөрөөр хэлбэл энэ нь төрөөс нийгмийн салбарыг илүү их анхаарсны үр дүн гэж үзэж байна. Yүний дотор боловсрол, нийгмийн даатгал, халамжийн салбарт зарцуулсан хөрөнгө онцгой байр суурийг эзэлж байна. Гэвч цаашид энэ өндөр хурдцыг хадгалах боломж, орлогын талаас хүндрэлтэй байгаа гэдгийг анхаарууштай. 


Гурав. Дээр дурдсан эдгээр өөрчлөлтийг тус Байнгын хороо зарчим, үзэл баримтлалын хувьд дэмжиж байгаа бөгөөд өөрчлөлтийг хэрэгжүүлэх эрх зүйн орчныг цаг алдалгүй бүрдүүлэх шаардлагатай гэж үзэв. Тэгэхдээ энэ өөрчлөлтийг хэрэгжүүлэхдээ асуудлын эерэг, сөрөг талд анхааралтай хандаж, гарч болох сөрөг үр дагаврыг урьдчилан сэргийлэх арга хэмжээг иж бүрнээр нь авч үзэх шаардлагатай юм. 


Тухайлбал, Нийгмийн даатгалын тухай хуулийн 12 дугаар зүйлд зааснаар 1995 оноос өмнө тэтгэвэрт гарсан иргэдийн тэтгэврийн 33.0 орчим тэрбум төгрөгийн бодит хэрэгцээгээр дутуу 9 тэрбум төгрөгийн эх үүсвэрийг хэрхэн шийдэх, төсвийн байгууллагуудын зардлыг 15 хувь хямдруулах хийгээд төрийн өмчийн их сургуулиудын тогтмол зардлыг төсөвт тусгаагүйгээс түүнээс гарах сөрөг дагаврыг арилгах механизмыг тодорхойлох, нийслэл, дүүргийн эмнэлгийн түргэн тусламжийн тэргийг шинэчлэхэд шаардагдах хөрөнгийн асуудлыг хэрхэн шийдэх асуудалд анхаарна гэдэгт найдаж байна. 


УИХ-ын гишүүдээс гаргасан нийт саналыг судлан үзвэл ихэнх нь өөрсдийн сонгогдсон тойргийн боловсрол, эрүүл мэндийн байгууллагын барилгын өргөтгөл засварт зарцуулах хөрөнгийн хэмжээг нэмэгдүүлэхэд чиглэгдсэн байлаа. 


Энэхүү төсвийн төсөл батлагдсанаар Монгол Улсын Засгийн газраас нийгмийн асуудлаар мөрийн хөтөлбөртөө дэвшүүлсэн зорилт, Монгол Улсын эдийн засаг, нийгмийг 2003-2004 онд хөгжүүлэх үндсэн чиглэлийг хэрэгжүүлэхэд шийдвэрлэх зорилт, алхам болж Монгол Улс зах зээлийн нийгэм байгуулах үйлсэд зохих хувь нэмрээ оруулна гэдэгт итгэлтэй байна. 


Тус Байнгын хорооны олонхи гишүүд ирэх оны төсөв нь урьдахь жилүүдийн төсөвтэй харьцуулан үзвэл онцлогтой тул нийгмийн зарим салбарын төсөв, түүний агуулга, ирэх оны төлөв байдал, шийдвэрлэх асуудал, хэрэгжүүлэх арга хэмжээг олон талаас нь нухацтай судалж,авч үзэх нь зүйтэй гэж үзсэн юм. 


Улсын Их Хурлын гишүүдээс гаргасан зарчмын зөрүүтэй бөгөөд Байнгын хороогоор дэмжигдсэн болон үл дэмжигдсэн саналыг Та бүхнээ хүргүүлсэн болно. Тус хорооноос 2003 оны төсвийн асуудлаар гаргаж буй дүгнэлт болон зарчмын зөрүүтэй саналыг хэлэлцэн шийдвэрлэж өгөхийг хүсэж байна. 


Анхаарал тавьсанд баярлалаа.    


С.Төмөр-Очир: -Баатарзориг гишүүнд баярлалаа. Төрийн байгуулалтын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Ц.Дамиран танилцуулна.


Ц.Дамиран: -Улсын Их Хурлын дарга, эрхэм гишүүд ээ

Монгол Улсын Засгийн газраас 2002 оны 9 дүгээр сарын 30-ны өдөр Улсын Их Хуралд Монгол Улсын 2003 оны төвлөрсөн төсвийн тухай хуулийн төслийг өргөн мэдүүлсэн юм. Уг төслийг Төрийн байгуулалтын байнгын хороо 2002 оны 10 дугаар сарын 24-ний өдрийн хуралдаанаараа авч хэлэлцэв.


Төсөл хэлэлцэх явцад тус Байнгын хорооны эрхлэх асуудлын хүрээнд ажилладаг байгууллагуудаас 950.5 сая төгрөгийг төсвийн төсөлд нэмж тусгуулах санал ирүүлсэн.

Байнгын хороо төсвийн төслийн талаархи саналуудыг шийдвэрлэхдээ төсвийн санхүүжилтийн хүрээний төлөвлөлт, орон тоо, цалин, бараа үйлчилгээний зардлыг 2003 онд 10.0-15.0 хувиар хэмнэхээр суурь үзүүлэлтийг тооцсон зарчмыг харгалзан үзлээ. Энэ нь бүтээгдэхүүн нийлүүлэх, худалдан авах, зардлыг хямдруулахад зохих нөлөө үзүүлэх юм. Үүний зэрэгцээ байгууллагуудад зайлшгүй шаардлагатай гэж үзсэн зарим зардлыг дор дурдсанаар шийдвэрлэв.

1.Ерөнхийлөгчийн төсөвт Ерөнхийлөгчийн дотоод албан томилолтын зардал, Тамгын газрынх нь шуудан холбоо, компьютер техник хэрэгсэл худалдан авах зардал, мөн Ерөнхийлөгчийн өвөл, зуны байранд эд хогшил худалдан авахад зориулсан зардал; Радио, телевизийн Хэрэг эрхлэх газраас Монгол Улсын Ерөнхийлөгч, Улсын Их Хурлын дарга, Ерөнхий сайдын гадаад оронд хийх айлчлалыг сурвалжлах зардал; Төр засгийн үйлчилгээ, аж ахуйг эрхлэх газраас Засгийн газрын XI байрны сантехникийн засвар, Төрийн ордны инженерийн байгууламжийн хүчитгэл бэхэлгээний зураг төслийн болон цахилгаан шатны засварын зардал; МОНЦАМЭ агентлагаас цахилгаан тэжээлийн 2 талын үүсвэртэй болгох, сурвалжлагын автомашин худалдан авахад гарах зардлыг нэмж тусгуулах талаар тавьсан саналыг Засгийн газар одоогийн оруулсан төсвийн хүрээнд зохицуулан авч үзэх боломжтой гэж үзсэн.

2.Улсын Их Хурлын нэгдсэн хуралдааны танхимын тавилга, хэрэгслийг шинэчлэх, тэдгээрийг тээвэрлэх, угсарч суурилуулах болон танхимын засвар үйлчилгээнд зориулан Улсын Их Хурлын 2003 оны хөрөнгө оруулалтын төсвийг 50.0 сая төгрөгөөр нэмэгдүүлэх санал гаргасныг Засгийн газраас тухайн үед нь шийдвэрлэхээр тогтлоо. 

3.Үндсэн хуулийн цэцийн 2003 оны төсвийг 15-аас илүү хувиар бууруулсан асуудлыг дахин тооцож үзэхээр тогтов.


4.Улсын Их Хурлын гишүүн С.Батболд, Д.Дондог, Р.Цогтбаатар нараас Аймаг, нийслэлийн иргэдийн төлөөлөгчдийн хурлуудын төсвийг бусад төсөвт байгууллагуудтай нэгэн ижил 15 хувиас хэтрүүлэхгүйгээр хянах санал гаргасныг Байнгын хорооны гишүүд дэмжсэн болно.

Улсын Их Хурлын эрхэм гишүүд ээ
Монгол Улсын 2003 оны төвлөрсөн төсвийн тухай хуулийн төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.


С.Төмөр-Очир: -Дамиран гишүүнд баярлалаа. Хууль зүйн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Ц.Оюунбаатар танилцуулна.

Ц.Оюунбаатар: -Улсын Их Хурлын  дарга, эрхэм  гишүүд ээ!


Монгол Улсын Засгийн газраас 2002 оны 9 дүгээр сарын 30-ны өдөр Улсын Их Хуралд өргөн мэдүүлсэн Монгол Улсын 2003 оны төсвийн тухай хуулийн төслийг  Байнгын хорооны эрхлэх асуудлын чиглэлээр тус Байнгын хороо 2002 оны 10 дугаар сарын 25-ны өдрийн хуралдаанаараа хэлэлцлээ.


Монгол Улсын 2003 оны төсвийн тухай хуулийн төсөлд тус Байнгын хорооны эрхлэх асуудлын чиглэлээр  2003 оны төлөвлөгдсөн төсөв нь улс орны эдийн засгийн хүндрэл бэрхшээлтэй буй өнөө үед салбарын онцлог нөхцөл байдлыг харгалзан үзэж төсөвлөгдсөн байна гэж Байнгын хороо үзлээ.

Эрх зүйн шинэтгэлийн хүрээнд Улсын Их Хурлаас баталсан Эрүүгийн хууль, Иргэний хууль, Эрүүгийн байцаан шийтгэх хууль, Иргэний хэрэг шүүхэд хянан шийдвэрлэх тухай, Шүүхийн шийдвэр гүйцэтгэх тухай хуулиуд энэ оны 9 дүгээр сарын 1-ний өдрөөс эхлэн хүчин төгөлдөр мөрдөгдөж байгаа бөгөөд эдгээр хуулиар хуулийн байгууллагуудын гүйцэтгэх чиг үүрэгт өөрчлөлт орж, ажлын ачаалал нэмэгдэж, зарим зохион байгуулалтын шинэ бүтэц бий болсон билээ. Гэтэл хуулийн байгууллагуудын төсвийг төлөвлөхдөө Засгийн газрын 2002 оны 119 дүгээр тогтоолыг баримтлан орон тоо, төсөвт зардлыг 15 хувиар хямдруулан төлөвлөсөн нь эдгээр байгууллагуудыг үйл ажиллагаагаа хэвийн явуулахад бодит хүндрэл бий болгоход хүргэж байна.

Байнгын хороо Монгол Улсын 2003 оны төсвийн тухай хуулийн  төсөлд  Хууль зүйн байнгын хорооны эрхлэх асуудлын хүрээнд хамаарах байгууллагуудаас төсвийн талаар гаргасан саналыг анхааралтай авч үзээд хууль сахиулах байгууллагуудад нэн тэргүүнд шаардлагатай байгаа зарим зардлыг нэмэгдүүлэхтэй холбогдсон  дараахь саналуудыг төсөлд тусгуулахаар Улсын Их Хурлын нэгдсэн хуралдаанд оруулж байна:


1.Засгийн газрын 2002 оны 119 дүгээр тогтоолоор орон тоо, төсөвт зардлыг 15 хувиар хямдруулахаар заасан заалтыг шүүх, прокурор, цагдаа, шүүхийн шийдвэр гүйцэтгэх байгууллага, Хүний эрхийн Үндэсний Комисст хамааруулахгүйгээр эдгээр байгууллагын төсөвт эргүүлэн нэмж тусгах;


2.Шүүхийн ерөнхий зөвлөлийн хөрөнгө оруулалтын зардалд техник хэрэгсэл авах зориулалтаар 20.0 сая төгрөг, орон нутгийн шүүхийн урсгал зардалд 50.0 сая төгрөг, Улсын дээд шүүхийн урсгал зардалд 10 сая төгрөг, нийт 80.0 сая төгрөгийг шүүхийн байгууллагын төсөвт нэмж тусгах;


3.Шүүхийн шийдвэр гүйцэтгэх ерөнхий газрын төсөвт урьдчилан хорих, албадан саатуулах байрны хуяглан хүргэлтийн автомашин, эмнэлгийн болон үйлдвэрлэлийн үйл ажиллагаанд ашиглах автомашин худалдан авахад зориулж 30.0 сая төгрөг нэмж тусгах;


4.Цагдаагийн ерөнхий газрын төсөвт цагдаагийн төв, орон нутгийн байгууллагын автомашины парк шинэчлэлд зориулж 100.0 сая төгрөг, оргон зайлсан сэжигтэн, яллагдагчийг баривчлан авчрах, илрээгүй гэмт хэргийг нөхөн илрүүлэх, гадаад, дотоод томилолтын зардалд 50.0 сая төгрөгийг тус тус нэмж тусгах;


5.Хууль зүй, дотоод хэргийн яамны төсөвт гэмт хэргээс урьдчилан сэргийлэх арга хэмжээ, үүнтэй холбогдуулан Засгийн газраас баталсан Авилгалтай тэмцэх үндэсний хөтөлбөр, Хулгайн гэмт хэрэгтэй тэмцэх, түүнээс урьдчилан сэргийлэх хөтөлбөр, Хүүхдийн болон түүний эсрэг гэмт хэргээс урьдчилан сэргийлэх хөтөлбөр, Хар тамхи, мансууралтай тэмцэх Үндэсний хөтөлбөр, Хөдөлгөөний аюулгүй байдлын эсрэг гэмт хэргээс урьдчилан сэргийлэх хөтөлбөрүүдийг хэрэгжүүлэхэд зориулан 20.0 сая төгрөг нэмж тусгах.


Түүнчлэн Улсын Их Хурлын гишүүн Д.Мөрөнгийн гаргасан шүүгч, прокурор, хэрэг бүртгэгч, мөрдөн байцаагч, өмгөөлөгч нарын ажиллах байрны барилгыг дуусгах зардалд 60.0 сая төгрөгийг Цагдаагийн ерөнхий газрын төсөвт; Улсын Их Хурлын гишүүн Ц.Оюунбаатарын гаргасан гэмт хэргээс урьдчилан сэргийлэх ажлын зардалд 200.0 сая төгрөг нэмж тусгах саналуудыг Байнгын хороо дэмжсэн юм.


Харин Улсын Их Хурлын гишүүн Ц.Оюунбаатарын гаргасан  криминалистикийн хөдөлгөөнт лаборатори авахад зориулж 150.0 сая төгрөгийг Цагдаагийн ерөнхий газрын төсөвт,  Улсын Их Хурлын гишүүн Ц.Дамирангийн гаргасан Ховд аймгийн төвд баривчлах байр барихад зориулан 158.0 сая төгрөгийг Шүүхийн шийдвэр гүйцэтгэх ерөнхий газрын төсөвт тус тус нэмж тусгах саналуудыг Байнгын хорооны гишүүд дэмжээгүй бөгөөд Улсын Их Хурлын гишүүн Ц.Оюунбаатар өөрийн гаргасан саналаар цөөнхи болсон болно.


Улсын Их Хурлын эрхэм гишүүд ээ,


Монгол Улсын 2003 оны төсвийн тухай хуулийн төслийн талаар тус Байнгын хорооноос гаргасан дүгнэлт болон зарчмын зөрүүтэй саналуудыг  хэлэлцэн шийдвэрлэж өгөхийг  Та бүхнээс хүсье.


Анхаарал тавьсанд баярлалаа.

С.Төмөр-Очир: -Оюунбаатар гишүүнд баярлалаа. Эдийн засгийн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн О.Сүрэн танилцуулна.

О.Сүрэн: -Улсын Их Хурлын дарга,  эрхэм гишүүдээ !

Монгол  Улсын  2003  оны төвлөрсөн  төсвийн  тухай хуулийн төслийг Эдийн засгийн байнгын хороо  2002 оны 10 дугаар сарын 22, 25-ны өдрийн  хуралдаанаараа хэлэлцээд  Засгийн газраас УИХ-д өргөн барьсан 2003  оны төсвийн төслийг Байнгын хороо дэмжиж, дараахь санал, дүгнэлтийг УИХ-ын нэгдсэн хуралдаанд оруулж хэлэлцүүлэх нь зүйтэй  гэж  үзлээ. 

Улсын төсвийн удирдлага, санхүүжилтийн  тухай хуулийг хэрэгжүүлэх ажлын хүрээнд  Засгийн газар “Улсын төсвийн удирдлагын шинэчлэлтийг хэрэгжүүлэх арга хэмжээний  тухай” тогтоол гаргаж, уг тогтоолоор төсөв, татвар, нийгмийн даатгалын тогтолцоог боловсронгуй болгох, төсвийн орлого, зарлагын тэнцвэржилтийг хангах, төсвийн менежментийг шинэчлэх эрх зүйн орчныг бүрдүүлэх талаар цаашид баримтлах бодлого болон төсвийн бүрдүүлэлт, хуваарилалт, санхүүжилтийн тогтолцоонд  зарчмын өөрчлөлт оруулах тухай чиглэлийг баталж, 2003 оны төсөл боловсруулах ажилд энэ чиглэлийг удирдлага болгожээ. Үүнээс үзэхэд 2003 оны төсөв өмнөх  жилүүдийнхээс бодлогын болон зарчмын хувьд онцлог бөгөөд  үйл  ажиллагааны шинэ нөхцөл байдлыг шаардахаар байна. Иймээс Засгийн газраас УИХ-д  өргөн барьсан 2003 оны төсвийн тухай хуулийн төслийг хэлэлцэж батлах ажилд УИХ урьд урьдынхаас илүү анхааралтай, илүү хариуцлагатай хандах шаардлагатай болж байна.  

2003 оны төсвийн төслийн  бүтцээс үзэхэд  Монгол Улсын төсвийн нийт орлогын 93,1 хувь, зарлагын 97,0  хувийг төвлөрсөн төсвийн орлого, зарлага эзлэхээр  байна. Монгол Улсын төсвийн орлогыг 7,9 хувиар, зарлага санхүүжилтийг 8,1 хувиар, үүний дотор төвлөрсөн төсвийн орлогыг 20,7 хувиар, зарлагыг  24,9 хувиар 2002 оны батлагдсан  хэмжээнээс  тус тус  нэмэгдүүлэхээр төсөлд тусгажээ. 

Төсвийн орлогын өсөлтөнд  орлогын албан татвар,  нэмэгдсэн  өртгийн  албан татвар, татварын бус орлогын өсөлтүүд түлхүү нөлөөлөхөөр байна. 

2003 оны төвлөрсөн төсвийн орлого, зарлагын өсөлтийн өөрчлөлтөөс хамаарч  төвлөрсөн төсвийн тэнцлийн алдагдал 106,0 тэрбум төгрөг болж, урсгал  тэнцлийн ашиг энэ оныхоос ирэх   онд хэд дахин багасахаар байна. 

Төсвийн хуваарилалт, зарцуулалтыг боловсронгуй болгож, хэмнэлтийн бодлого хэрэгжүүлэхээр  төлөвлөж байгаа боловч 2003 оны төсвийн хүрэлцээ хангалтгүй, төсвийн хүнд хэцүү байдал үргэлжлэх төлөвтэй байна.

Монгол Улсын төсвийн зарлага болон хэрэглээний үнийн өсөлтийн 2002 онд хүрсэн  түвшинг 1995 онтой зэрэгцүүлж үзэхэд хэрэглээний үнэ 1,9 дахин өссөн байхад төсвийн санхүүжилт 3,5 дахин нэмэгдсэн  байна. Үүнээс үзэхэд төсвийн зарлагын өсөлт  үнийн өсөлтөөс ихээхэн түрүүлж,  төсвийн алдагдал  жилээс жилд өсч,  төсвийн хүндрэл улам даамжрах үндэс бий болсон байна.  

 Төсвийн орлогын тогтвортой байдлыг хангах, татварын тогтолцоог боловсронгуй болгох, үйлдвэрлэл, хөрөнгө оруулалтын өсөлтийг татварын бодлогоор дэмжих, ажлын  байр шинээр нэмэгдүүлсэн, техник технологийн шинэчлэлт хийсэн аж  ахуйн нэгж, байгууллагын татвар ногдуулах орлогыг оруулсан хөрөнгө оруулалтын  хэмжээгээр бууруулах, татварын хөнгөлөлт, чөлөөлөлтийн тэгш шударга зарчим хэрэгжүүлэх зэрэг  олон арга хэмжээг эрх зүйн  талаас нь хянаж  өөрчлөх асуудлыг төсвийн  төсөл хэлэлцэх явцад шийдвэрлүүлэхээр  Засгийн газраас УИХ-д өргөн мэдүүлснийг тус Байнгын хороо дэмжиж, судалж байна. Гэхдээ бүтэц, зохион  байгуулалтын шинэчлэл, эрх зүйн өөрчлөлтийн улмаас үүсч болох сөрөг нөлөөллийг тооцож, шаардагдах хөрөнгийг төсөвт хүрэлцэхүйц хэмжээгээр тусгах, төсвийн хөрөнгө оруулалтын арга хэмжээ, обьектын сонголтыг оновчтой болгох үүднээс дахин сайн нягтлах  саналтай байна. 

Татварын дарамтыг бууруулах, төсвийн орлогын эх үүсвэрийг нэмэгдүүлэх  далд нөөц  их байгааг  илрүүлэхэд урьд урьдаас илүү их анхаарах шаардлагатай байна.   

   Төсвийн  төсөлд тусгагдсан хөрөнгө оруулалтын дүнд багтаан эрчим хүчний салбарын зарим  арга хэмжээг ашиглалтанд оруулах хугацаанд нь зохицуулалт хийж, 2003 онд төлөвлөгдсөн хөрөнгийн хэмжээг багасгаж, чөлөөлөгдөх  хөрөнгийг  Засгийн газрын үйл ажиллагааны хөтөлбөрт нэр зааж тусгагдсан  арга хэмжээ буюу дэд бүтцийн салбарт зарцуулах, хөрөнгө оруулалтаас бусад асуудлаархи гишүүдийн саналыг  манай Байнгын хороо зарчмын хувьд дэмжиж, дор дурдсан байдлаар  хэлэлцүүлж шийдвэрлүүлэхээр тогтсон болно.  Үүнд:

1.2003 оны төсвийн төслийн  хөрөнгө оруулалтын дүнг өөрчлөхгүйгээр Сүхбаатар  аймгийн Баруун-Урт-Уулбаян сумын  80 км цахилгаан дамжуулах шугамын хөрөнгө оруулалтыг  500,0 сая төгрөгөөр, Дорнод  аймгийн  Чойбалсан- Сэргэлэн  сумын  64 км цахилгаан дамжуулах шугамын хөрөнгө оруулалтыг  400,0 сая төгрөгөөр, Хэнтий аймгийн Зүлэгтэй- Галшар сумын 64 км цахилгаан дамжуулах шугамын хөрөнгө оруулалтыг 200,0 сая  төгрөгөөр, Дундговь аймгийн Шивээговь-Баянжаргалан сумын  65 км цахилгаан дамжуулах шугамын хөрөнгө оруулалтыг 100,0 сая төгрөгөөр тус  тус  багасгаж, бүгд  1200,0 сая төгрөгийг  чөлөөлөх,

2.УИХ-ын гишүүн Ц.Оюунбаатарын Даланзадгад-Тавантолгой-Цогтцэцийн 116 км цахилгаан дамжуулах шугам  барих  ажлыг эхлүүлэх, Ч.Авдайгийн  Улаангом сумын 1,2  км урт  дулааны  шугам тавих, Н.Тогтохын Дэлгэрцогт-Адаацагийн 15 квт-ын ЦДШ –ийг барих, Р.Содхүүгийн   Хөтөл хотын цэвэр усны шугамын шинэчлэлтийг эхлүүлэх,  Х.Балсандоржийн Нийслэлийн Багануур дүүргийн  цэвэр усны шугамыг засах, Л.Цэрэнжавын Архангайн Тариат-Хөвсгөлийн Жаргалант сумыг холбох 35 квт-ын ЦДШ барих, Ц.Дамирангийн Ховдын Цементийн үйлдвэрийг  барьж дуусгах, Л.Даваацэдэвийн Дархан-Уул, Хонгор сумын цэвэр усны гүний худаг, усан сангийн шинэчлэлт хийхэд  тус тус шаардагдах хөрөнгө болох нийт 1233,0 сая төгрөгийг 2003 оны төсөвт нэмж тусгах  тухай  саналуудыг  Байнгын хороо дэмжлээ. 

3.УИХ-ын гишүүн Д.Арвины  Өндөрхаан  хотын төрийн албан хаагчдад зориулсан 36 айлын орон  сууцны барилгыг дуусгахад 2003 оны төсөвт 150,0 сая төгрөг тусгах санал  Байнгын хорооны дэмжлэг авсан болно.

4.УИХ-ын гишүүн  Ц.Шийрэвдамба,  Д.Түмэндэмбэрэл, С.Дулам нарын  Баянхонгор аймгийн төвийн ус хангамжийн системийн  өргөтгөл, усны хамгаалалтын далангийн ажлыг 2003 онд дуусгахаар тооцож  200,0   сая төгрөгийг,  УИХ-ын гишүүн  Н.Ганбямбын Багануур-Өндөрхааны чиглэлийн  замд зориулж  1 тэрбум төгрөгийг, УИХ-ын гишүүн Н.Тогтохын  малжуулах арга хэмжээг Баянхонгор, Говь-Алтай, Завхан, Дундговь аймагт хэрэгжүүлэхэд зориулж 1,0 тэрбум төгрөгийг, УИХ-ын гишүүн  Б.Шаравсамбуугийн бөөний худалдааны сүлжээг  8 аймагт  байгуулахаар  тооцож 1,6 тэрбум  төгрөгийг  тус тус 2003 оны төсөвт нэмж тусгах тухай саналуудыг  намын бүлгийн хурлаар хэлэлцүүлж шийдвэрлүүлэх  нь зүйтэй гэж  Байнгын хорооны хуралдаанаас үзсэн.  

5.УИХ-ын гишүүн Л.Даваацэдэвийн Дархан –Уул, Орхон сумын 12 ортой хүн эмнэлгийн 90,0 сая төгрөгийн төсөвт  өртөгтэй  барилгыг 2004-2005 онд барихаар төсөөлөлд тусгасныг 2003 онд болгох, УИХ-ын гишүүн Б.Өвгөнхүүгийн Булган,  Рашаант сумын 10 жилийн сургуулийн барилгыг өргөтгөхөд шаардагдах /төсөвт өртөг 300,0 сая төгрөг/ хөрөнгийг 2003 оны төсөвт  тусгах, УИХ-ын гишүүн  Б.Шаравсамбуугийн Завхан,  Улиастай  хотын  120  ортой хүүхдийн эмнэлгийн  барилгыг  2004 онд эхлүүлэхээр 140,0 сая төгрөг  төсөөлөлд  тусгасныг 2003 онд  болгох,  УИХ-ын гишүүн Н.Тогтохын  Дундговь,  Дэрэн  сумын цэцэрлэг, соёлын төвийн барилгыг 2004 онд дуусгахаар 86,8 сая төгрөгийг төсөөлөлд тусгасныг  2003 онд  болгох,  УИХ-ын гишүүн Ч.Авдай Увс, Зүүнговь сумын цэцэрлэгийн барилгыг 2004 онд  дуусгахаар  30,0 сая төгрөгийг  төсөөлөлд тусгасныг   2003 онд болгох, УИХ-ын гишүүн  Д. Түмэндэмбэрэлийн Баянхонгор аймгийн төвд 10 жилийн сургуулийн  барилгыг эхлүүлэхэд зориулж 100,0 сая төгрөгийг 2003 оны  төсөвт нэмж тусгах, УИХ-ын гишүүн Ц.Дамиран  Ховд, Жаргалант сумын сургуулийн барилгыг барихад зориулж  2003 оны төсвийн  төсөлд 30,0 сая төгрөг тусгасныг 70,0 сая төгрөгөөр нэмэгдүүлж 100,0 сая төгрөг  болгох зэрэг  нийгмийн салбарын чиглэлээр УИХ-ын гишүүдээс гаргасан саналуудыг Байнгын хороо зарчмын хувьд  дэмжиж,  НББХ- гоор хэлэлцүүлж шийдвэрлүүлэхээр шилжүүллээ. 

УИХ-ын гишүүн Н.Тогтох  Дундговь, Галын депо, 4 машины граж, 8 айлын сууц барихад 200,0 сая төгрөг, Б.Долгор  Өмнөговь,   Даланзадгад  хотод нисэх онгоцны буудлын хатуу хучилттай зурвасын ажлыг эхлүүлэхэд 200,0 сая төгрөг,  Х.Жекей  Баян-Өлгий аймгийн Булган сумын Булган голд жижиг оврын  УЦС-ыг  барих ажлыг эхлүүлэхэд  100,0 сая төгрөгийг тус  тус 2003 оны төсөвт нэмж тусгах   саналууд   Байнгын  хорооны дэмжлэг  аваагүй  бөгөөд эдгээр асуудлаар цөөнх болсон гишүүд  байхгүй  болно. 

Саналын томъёоллыг та бүхэнд хүргүүлсэн тул хэлэлцэж шийдвэрлэж өгөхийг хүсье. Анхаарал тавьсанд баярлалаа.

С.Төмөр-Очир: -Сүрэн гишүүнд баярлалаа. Төсвийн зарлагын хяналтын дэд хорооны дүгнэлтийг сонсоё. Дүгнэлтийг Төсвийн зарлагын хяналтын дэд хорооны дарга Д.Цэвээнжав танилцуулна.


Д.Цэвээнжав: -УИХ-ын дарга, эрхэм гишүүд ээ !

Монгол Улсын Засгийн газраас өргөн барьсан Монгол Улсын 2002 төсвийн тухай хуулийн төслийг Төсвийн зарлагын хяналтын дэд хороо 2002 оны 10 дугаар сарын 25-ны өдрийн хуралдаанаар хэлэлцээд дараахь дүгнэлтийг гаргаж байна.   


Монгол Улсын 2003 оны төвлөрсөн төсвийн орлогыг 445.4 тэрбум төгрөг байхаар төлөвлөсөн нь 2002 оны ХБГ-ээс 76.5 тэрбум төгрөгөөр 20.7 хувь өсөхөөр байна. Нийт орлогын 437.3 тэрбум төгрөг нь урсгал орлого байхаар төлөвлөөд байна. Татварын орлого ирэх онд 337.2 тэрбум төгрөг болох бөгөөд урьд оны хүлээгдэж байгаа гүйцэтгэлээс 59.8 тэрбум төгрөгөөр буюу 21.6 хувиар нэмэгдэнэ. Татварын орлогыг бүтцээр нь авч үзэхэд Нийгмийн даатгалын шимтгэл 10.1 тэрбум төгрөгөөр буюу 26.6 хувиар буурч байхад бусад татварууд 5.0–45.9 хувиар өсөхөөр төлөвлөгджээ. Үүний дотор төвлөрсөн төсөвт орох нэмэгдсэн өртгийн орлогын албан татварын орлого 36.0 тэрбум төгрөгөөр буюу 45.9 хувиар, Орлогын албан татварын орлого 20.5 тэрбум буюу 45.0 хувиар өсөхөөр байна.

Төвлөрсөн төсвийн орлогын төлөвлөгөөг боловсруулахдаа Төсвийн байгууллагын удирдлага санхүүжилтийн хуулийг хэрэгжүүлэх үүднээс хүн амын орлогын албан татварын орлогоос цалин түүнтэй адилтгах орлого, алтны нөөцийн төлбөрийн орлогыг төвлөрсөн төсөвт шилжүүлэх зарчмыг баримталсан байна. 


Ирэх онд татварын бус орлогоор төсөвт 100.1 тэрбум төгрөгийн оруулахаар төлөвлөсөн нь урьд оноос 16.6 тэрбум төгрөгөөр өсөхөөр байна.

  Монгол Улсын төвлөрсөн төсвийн нийт зарлага, санхүүжилт ирэх онд 551.4 тэрбум төгрөгт хүрч, 2002 оны төвшингөөс 124.9 хувь 109.9 тэрбум төгрөгөөр нэмэгдэхээр байна. Нийт зарлагын 77.9 хувь буюу 429.4 тэрбум төгрөг нь төсвийн урсгал зардалд, 10.7 хувь буюу 59.3 тэрбум төгрөг нь хөрөнгийн зардалд, 11.3 хувь буюу 62.7 тэрбум төгрөг нь эргэн төлөгдөх цэвэр зээлийн төлбөрт зарцуулахаар тооцсон байна. 

Төсвийн зарлагыг 15.0 хувиар бууруулах бодлого барьж төсвийн зарлагын төслийг боловсруулсан боловч төсвийн зарлагын нийт дүн дорвитой буурч чадаагүй байгааг анхаарах шаардлагатай байна.

Энэ оноос төсвийн зарлагын удирдлагыг сайжруулах үүднээс төрийн сангийн дансны нэгдсэн тогтолцоог нэвтрүүлж эхлээд байгаа билээ. Энэ шинэ ажлыг эхнээс нь зөв зүйтэй явуулж, элдэв хүнд суртал, шат дамжлагыг багасган, төрийн сангийн зарцуулалтад тавих хяналтыг сайжруулах талаар анхаарах хэрэгтэй.

Төрийн болон орон нутгийн өмчийн хөрөнгөөр худалдан авах  ажил үйлчилгээ гүйцэтгэгчийг сонгох журмын тухай хуулийн хэрэгжилт  хангалтгүй байгаагаас төсвийн хөрөнгөөр  гүйцэтгэгчийг шалгаруулах үйл ажиллагаанд доголдол гарч ихээхэн шүүмжлэл гарч байгаад дүгнэлт хийх шаардлагатай байна. 


Монгол Улсын төвлөрсөн төсвийн урсгал тэнцэл 7.9 тэрбум төгрөгийн ашигтай тооцогдсон нь урьд оноос 31.6 тэрбум төгрөгөөр буурахаар байна. Төсвийн нийт тэнцлийн алдагдал 105.9 тэрбум төгрөг болж урьд оноосоо 33.3 тэрбумаар өсөхөөр тооцогджээ. Төсвийн урсгал тэнцлийн ашиг дотоодын нийт бүтээгдэхүүний 0.6 хувь болох бөгөөд нийт тэнцлийн алдагдал дотоодын нийт бүтээгдэхүүний 7.7 хувь болохоор байна. 

Монгол Улсын 2003 оны төвлөрсөн төсвийн үр дүнг харуулах гол үзүүлэлтүүдийг дурдахад ийм байна.  

Улсын Их Хурлын эрхэм гишүүд ээ!  

Төсвийн зарлагын хяналтын дэд хороо Монгол Улсын 2003 оны  төсвийн төсөлд дараах  саналыг оруулж байна.

1.Хүн амын орлогын албан татвар 2002 оны төлөвлөсөн хэмжээнээс буурахаар байгааг дахин хянаж  үзэж 1.8 тэрбум төгрөгөөр нэмэгдүүлэх.

2.2003 оны төвлөрсөн төсвийн төсөлд зардлыг нь 2002 оныхоос нэмэгдүүлэхээр төлөвлөсөн 50 байгууллагын зардлыг хянан үзэж  тэдгээрийн зардлыг  бууруулах.

3.Төрийн захиргааны байгууллагын бүтэц зохион байгуулалтыг боловсрогуй болгох арга хэмжээний  үр дүнд  чөлөлөгдсөн байр, өрөө тасалгааг бусдад түрээслүүлэх замаар төсөвт байгууллагын өөрийн орлогын хэмжээг дахин хянан үзэж  2.0 тэрбум төгрөгөөр нэмэгдүүлэх.

4. Зарим аймгийг  нэгтгэх, сумдын төвийн баг, аймгийн төвийн сум, багыг  татан буулгах замаар төрийн байгууллагуудын бүтцийг боловсронгуй болгох асуудлыг судлан үзэх. 

5.2003 онд малын вакцины зардалд төлөвлөсөн 2.5 тэрбум төгрөгийг дахин хянаж үзэж  бууруулах.

6.Төвлөрсөн төсөвт таваарын буудайн нөөц бүрдүүлэхэд зарцуулахаар төлөвлөсөн  585.0 сая төгрөгийг хасах.

7.Ерөнхий боловсролын сургуулийн сурах бичгийн үнийг нийгмийн эмзэг хэсэгт үнэгүй олгох замаар өөрчилж 2003 онд төлөвлөсөн 994.0 сая төгрөгийг  500.0 сая төгрөгөөр бууруулах.

8.Яам, агентлагуудын ном, хэвлэл худалдан авах зардлыг 30.0 хувиар хорогдуулах.

 9.Гадаад тусламжийн барааны орлогыг 2.0 тэрбум төгрөгөөр нэмэгдүүлэх

Эдгээр асуудлаар саналаа боловсруулж Төсвийн байнгын хорооны хуралдаанд хэлэлцүүлсэн болно.

Уг асуудлыг хэлэлцэн шийдвэрлэж өгөхийг хүсье.  

Анхаарал тавьсанд баярлалаа. 

С.Төмөр-Очир: -Цэвээнжав гишүүнд баярлалаа. Төсвийн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Н.Баяртсайхан танилцуулна.

Н. Баяртсайхан: -УИХ-ын дарга, эрхэм гишүүд ээ! 


Засгийн газраас 2002 оны 9 дүгээр сарын 30-ны өдөр өргөн барьсан Монгол Улсын 2003 оны төвлөрсөн төсвийн тухай хуулийн төслийг Төсвийн байнгын хорооны хуралдаанаар 2002 оны 11 дүгээр сарын 5, 12-ны өдрүүдэд хэлэлцээд дараахь дүгнэлтийг гаргаж байна.


Засгийн газрын өргөн барьсан төслөөс үзэхэд Монгол Улсын 2003 оны төвлөрсөн төсвийн төслийг боловсруулахдаа Засгийн газрын мөрийн хөтөлбөр, Төсвийн байгууллагын удирдлага, санхүүжилтийн тухай хуулийн үзэл баримтлалыг үндэс болгожээ.


Ирэх 2003 он бол Та бидний хувьд туйлын хариуцлагатай жил байх болно. Энэ жил санхүүгийн нөөцөө аль болох оновчтой зарцуулж чадваас Засгийн газрын үйл ажиллагааны мөрийн хөтөлбөрийн хэрэгжилт, улс орны хөгжилд бодитой үр нөлөө үзүүлэх болно.

Энэ бүхнийг иш үндэс болгон Монгол Улсын 2003 оны төвлөрсөн төсвийн төслийг туйлын хариуцлагатай хэлэлцэх шаардлага урган гарч байгаа юм.


Төсвийн шинэчлэлийг хэрэгжүүлэх талаар төрөөс авч байгаа томоохон арга хэмжээний нэг нь сүүлийн 6 жил дараалан хэд хэдэн Засгийн газар, УИХ дамжсан Төсвийн байгууллагын удирдлага, санхүүжилтийн тухай хуулийг баталсан явдал юм. Энэ хууль 2003 оноос эхлэн хэрэгжиж эхлэнэ. Энэ хууль хэрэгжиснээр Монгол Улсын төсөв, санхүүгийн харилцаа цоо шинэ зарчимд орж ажиллах ёстой. Хуулийг хэрэгжүүлэх ажиллагаа нь улс, орон нутгийн төсвийг бүхэлд нь хамрах учраас төлөвшүүлэх ажлыг тодорхой үе шаттайгаар явуулахаар Засгийн газар төлөвлөсөн байна.


Монгол Улсын 2003 оны төсөв, санхүүгийн гол стратегийг Засгийн газрын үйл ажиллагааны хөтөлбөрт туссан зорилтуудыг бүрэн хэрэгжүүлэх, тухайлбал, хөдөлмөр эрхлэлтийг дээшлүүлэх, ядуурлыг бууруулах гадаадын хөнгөлөлттэй зээлийн эх үүсвэрийг өргөн ашиглах, нийгмийн салбарын хөгжилд шаардагдах санхүүгийн эх үүсвэрийг буй болгон тэдгээрийн хэвийн үйл ажиллагааг хангах, экспортын чиглэлтэй үйлдвэрлэл үйлчилгээг аль болох дэмжих замаар ДНБ-ын өсөлтийг хангах, дэд бүтцийг сайжруулах, хугацаа хэтэрсэн гадаад зээлийн өргүй байж, төсвийн тэнцлийг тогтворжуулан бататгах зорилт гэж тодорхойлсон  байна. 


Энэ зорилт нь Монгол Улсын Засгийн газар олон улсын санхүүгийн байгууллагатай тохиролцсон хөтөлбөрийн хүрээнд үндсэндээ төлөвлөгдсөн байна гэж Төсвийн байнгын хороо үзсэн болно.


 Энэ бүхнээс үзэхэд Монгол Улсын 2003 оны төлвөрсөн төсвийн  төсөл дараахь хэдэн онцлогийг  агуулсан байна.


Нэгдүгээрт, Энэ онд батлагдсан Төсвийн байгууллагын удирдлага, санхүүжилтийн тухай хуулийн үзэл баримтлалын дагуу улс орны төсөв, санхүүгийн төлөвлөлтийг дунд хугацааны хүрээнд орон нутгийн болон төвлөрсөн төсвийг бүхэлд нь хамруулан нэг түвшинд авч үзэж санхүүжилтийн шинэ зарчмыг хэрэгжүүлнэ.


Хоёрдугаарт, Төсвийн орлогыг бүрдүүлэх, татвар төлөгчийн хөрөнгийг төсвийн хүрээнд хувиарлан зарцуулах үйл ажиллагаанд төрийн сангийн нэгдсэн дансны тогтолцоог нэвтрүүлэх зарчмыг баримталсан байна. 


Гуравдугаарт, Төсвөөс санхүүжүүлэх удирдлагын зардлын төлөвлөх шинжлэх ухааны үндэслэлийг дээшлүүлэх үүднээс урт хугацааны тогтвортой норм мөрдөж төсөв зохиоход баримтлах удирдлагын хувьсах зардлын жишиг нормативыг шинэчлэн хүн амын тоо, нийслэлээс алслагдсан байдал, тухайн жилийн үнийн өсөлтийн түвшин зэргээс хамаарч нэмэгдүүлж бууруулж байхаар тооцож, төлөвлөсөн нь бодит байдалд илүү нийцжээ.


Төсвийн төлөлтөд ийм шинэлэг зүйл байгаа хэдий ч анхаарч үзэх нилээд зүйл байна гэж үзэж байна.


Төсвийн орлого төдийлөн нэмэгдэх боломж бага байгаа өнөөгийн нөхцөлд төсвийн хөрөнгийг аль болох оновчтой тодорхой зүйлд хувиарлах явдлыг гол болголгүй Засгийн газрын мөрийн хөтөлбөрийн бүхий л арга хэмжээг хамрах бодлого барьсан байна. Үүнээс болж төсвийн хөрөнгийн үр өгөөж хангалтгүй болохын зэрэгцээ, зарлага санхүүжилтийн үзүүлэлтүүд нэмэгдэх сөрөг үр дагавар гарахаар байна.


 Төсвийн орлогыг нэмэгдүүлэхэд байгаа нөөц бололцоогоо дайчлах талаар сул анхаарсан тал байна. 


Тухайлбал, бид өнөөдөр далд эдийн засгийг ил гаргах талаар их ярьж байгаа. Гэтэл татвараас зугтан суудлын автомашиныг задлан импортоор ихээр оруулж ирж дотооддоо угсран зарж түүнд нь ашиглах зөвшөөрөл, улсын дугаар зэргийг эрх бүхий байгууллагууд олгож байгаа баримт байна. Зөвхөн ийм байдлаар орж ирсэн машинаас татварыг нь авсан бол төсвийн орлого олон тэрбум төгрөгөөр нэмэгдэх тооцоо бий. Гэтэл үүнийг таслан зогсоох талаар холбогдох байгууллагууд анхаарч төсөв төлөвлөгөөнд тусгасан зүйл байхгүй байна. 

Өөр нэг жишээ бол Банкны өр барагдуулах албанд шүүхийн  шийдвэр гарсан 17.0 тэрбум төгрөгийн өрийг шүүхийн шийдвэр биелүүлэх газарт шилжүүлсэн байна. Гэтэл энэ өрөөс 5.0 тэрбум төгрөгийг 2003 онд хурааж төсөвт оруулахаар төлөвлөсөн байх юм. Дээрхи 17.0 тэрбум төгрөгийн өр нь шүүхийн шийдвэр гараад эзэн холбогдогч нь тогтоогдоод байгаа одоо зөвхөн холбогдох байгууллагууд ажиллаж хурааж авах л авлага юм.  Ийм жишээ нилээд байгааг анхаарах хэрэгтэй .


 Улсын Их Хурлын эрхэм гишүүд ээ! 

Монгол Улсын 2003 оны төвлөрсөн төсвийн орлогыг 445.4 тэрбум төгрөгөөр, зарлагыг  551.4 тэрбум төгрөгөөр , төсвийн урсгал тэнцлийн ашиг 7.9 тэрбум төгрөгөөр, төсвийн тэнцлийн нийт алдагдал 105.9 тэрбум төгрөг болж дотоодын нийт бүтээгдэхүүний 7.7 хувийг эзлэхээр байна. 

Улсын төвлөрсөн төсөвт 2003 онд оруулахаар төлөвлөж байгаа орлогын  33.9 хувийг нэмэгдсэн өртгийн албан татвар, 19.5 хувийг орлогын албан татвар, 17.3 хувийг онцгой албан татвар, 14.1 хувийг гадаад үйл ажиллагааны орлого, бусад татвар төлбөр хураамж эзлэхээр  байна.

Монгол Улсын нийт импортыг 2003 онд 700.0 сая ам долларт хүргэж ,татварын хөнгөлөлт, чөлөөлөлтийг хязгаарлан татвар ногдох импортыг 63.0 хувь байхаар тооцон импортын барааны нэмэгдсэн өртгийн албан татварын орлогыг 74.7 тэрбум төгрөг буюу 2002 оныхоос 5.6 тэрбум төгрөгөөр, гаалийн албан татварыг 24.9 тэрбум төгрөгөөр буюу урьд оныхоос 2.6 тэрбум төгрөгөөр  нэмэгдүүлэхээр төлөвлөжээ . 

Татварын бус орлогоор 2003 онд 100.1 тэрбум төгрөг төвлөрсөн төсөвт орохоор төлөвлөсөн байна. Төрийн өмчийн ногдол ашгаар төсөвт орох орлого 5.8 тэрбум төгрөг орохоор тооцсон нь урьд оны төлөвлөгөөнөөс 3.1 тэрбум төгрөг буюу 35.0 хувиар буурахаар байгаа нь хувьчиласан буюу хувьчлахаар төлөвлөж байгаа аж ахуйн нэгжүүдийн ногдол ашгийг хасч тооцсонтой холбоотой юм.

Төсөвт төлөвлөсөн орлогыг бүрэн төвлөрүүлэх, татвар хураалт, төлөлтөд тавих хяналтыг улам сайжруулан төсвийн орлогыг бүрэн хуримтлуулах талаар Засгийн газар онцгой анхаарч ажиллах шаардлагатай гэж үзэж байна. 

Монгол Улсын 2003 оны төвлөрсөн төсвийн нийт зарлага, санхүүжилт 2002 оны түвшингээс 24.9 хувь буюу 109.9 тэрбум төгрөгөөр нэмэгдэхээр байна.

2003 оноос Төсвийн байгууллагын удирдлага, санхүүжилтийн хууль хэрэгжиж эхлэх учраас төсвийн санхүүжилтийн зарчим үндсээрээ өөрчлөгдөнө. Энэ дагуу төвлөрсөн төсвийн байгууллагын санхүүжилтийг төвлөрүүлэн захирагчаар нь дамжуулан санхүүжүүлэхээр тооцож орон нутгийн төсөвт тооцож байсан 137.9 тэрбум төгрөгийг төвлөрсөн төсөвт шилжүүлэн төлөвлөсөн байна. 

Манай улсын төсвийн зарлагын хэмжээ, бүтцээс үзвэл ДНБ-д төсвийн зарлагын эзлэх хувь харьцангуй өндөр байна. Дэлхийн банкны туслалцаатайгаар манай эдийн засагт хийж байгаа тойм судалгаагаар манай улсад төрийн албаны зардлыг  хямдруулж, төсвийн санхүүжилтийн үр ашгийг дээшлүүлэх шаардлагатай байгаа нь тогтоогдсон байна. 

Төсвийн удирдлагыг сайжруулж, төсвийн зохистой харьцааг тогтоох зорилгоор төсвийн байгууллагуудын орон тоо, зардлыг бууруулах талаар тодорхой арга хэмжээ төлөвлөснийг зүйтэй гэж үзэж байна.

Улс орны төсөв, санхүүд буй болсон өнөөгийн нөхцөл байдалд дүгнэлт хийж, ирэх оны эдийн засгийн өсөлт, төсвийн гүйцэтгэлийг бүрэн хангах, төрийн албаны болон нийт төсөвт байгууллагын бүтцийн шинэчлэлтийг оновчтой, шуурхай зохион байгуулж хэмнэлтийн горимыг чанд мөрдөн ажиллах үндсэн дээр нэмэлт эх үүсвэр бүрдүүлэн Монгол Улсын Засгийн газрын үйл ажиллагааны хөтөлбөрт заасан нийгмийн хамгаалалын зорилтыг ханган биелүүлэх талаар санал дүгнэлт боловсруулж, Улсын Их Хуралд танилцуулах тухай Засгийн газарт тодорхой хугацаатай үүрэг өгөх нь зүйтэй гэж Төсвийн байнгын хороо үзэж байна. Энэ талаар УИХ-ын тогтоолын төсөл боловсруулан Та бүхэнд тараах болно.

Мөн ирэх онд нийгмийн салбарыг арилжааны горимд шилжүүлж , тус салбарт бүтцийн өөрчлөлт хийх талаар төлөвлөсөн арга хэмжээг цаг алдалгүй шуурхай зохион байгуулах шаардлагатай байна. 

Төлөвлөж буй онд төвлөрсөн төсвийн хөрөнгөөр нийтдээ 115 төсөл арга хэмжээнд 37.0 тэрбум төгрөгийн хөрөнгө оруулалт хийхээр төлөвлөсний 62.0 хувь нь дэд бүтцийн салбарт, 9.0 хувийг нийгмийн салбарт, 4.0 орчим хувийг батлан хамгаалах, хил хамгаалал шүүх засаглалд, 15.0 хувийг төсөвт байгууллагуудын их засвар, тоног төхөөрөмж авахад 2.0 хувийг аялал жуулчлалын салбарт тус тус хувиарлахаар тооцсон байна.

Монгол Улсын 2003 оны төвлөрсөн  төсвийн зарлага, санхүүжилтийн  талаар товч дурьдахад ийм байна. 

УИХ-ын эрхэм гишүүд ээ! 

Монгол Улсын 2003 оны төвлөрсөн төсвийн тухай хуулийн төслийг УИХ-ын бүх Байнгын хороод, Төсвийн зарлагын хяналтын дэд хороо, УИХ дахь МАХН-ын бүлгийн хуралдаанаар хэлэлцээд гаргасан дүгнэлт болон Байнгын хороод, бүлгийн хуралдаанаар дэмжигдсэн санал, УИХ-ын гишүүдийн тусгайлсан саналыг Төсвийн байнгын хороонд ирүүлсэн билээ. Эдгээр саналыг Төсвийн байнгын хорооны хуралдаанаар нэг бүрчлэн хэлэлцэж  санал хураалган шийдвэрлэсэн болно.

Монгол Улсын 2003 оны төсвийн төслийг хэлэлцэх үйл ажиллагааны нэг онцлог нь хэлэлцүүлгийн үеэр ОУВС, Дэлхий банк, Азийн хөгжлийн банкны ажлын хэсэг Монгол улсад ажиллан Засгийн газрын холбогдох байгууллага, албан тушаалтнуудтай хэлэлцээр хийсэн бөгөөд түүний үр дүн тохироог төсвийн хоёрдугаар хэлэлцүүлэгт аль болох бүрэн тусгахыг эрмэлзсэн болно.  

Төсвийн төслийг Төсвийн байнгын хорооны хуралдаанаар хэлэлцэж, Байнгын хорооны дэмжлэг авсан болон аваагүй саналын томъёоллыг Та бүхэнд тараагаад байна.

Монгол Улсын 2003 оны төвлөрсөн төсвийн тухай хуулийн хоёрдугаар хэлэлцүүлгийг хийж өгөхийг хүсье.

Анхаарал тавьсанд баярлалаа. 

С.Төмөр-Очир: -Баяртсайхан гишүүнд баярлалаа. Олонхийн бүлгийн дүгнэлтийг сонсоё. Олонхийн бүлгийн дүгнэлтийг бүлгийн ахлагч Ж.Бямбадорж танилцуулна.

Ж.Бямбадорж: -УИХ-ын дарга, эрхэм гишүүд ээ!


Монгол Улсын 2003 оны төвлөрсөн төсвийн тухай хуулийн төсөлтэй холбогдох зарим асуудлыг УИХ дахь МАХН-ын бүлгийн 2002 оны 11 дүгээр сарын 11-ний хуралдаанаар хэлэлцэж, Монгол Улсын 2003 оны төвлөрсөн төсвийн төслийг хэлэлцэх явцад зарим асуудлын талаар баримтлах зарчмыг доорх байдлаар тогтсон юм. Үүнд:


1.Яамдаас төсөвт зардлаа нэмэгдүүлэх талаар янз бүрийн шугамаар УИХ-д оруулж ирж байгаа саналыг төслийн хоёрдугаар хэлэлцүүлгийн явцад дэмжихгүй байх,


2.Төрийн алба, төсвийн байгууллагуудад бүтцийн өөрчлөлтийг хийхдээ нийгмийн салбарын хувьчлалыг үе шаттай явуулах, төсвийн зарим байгууллагыг санхүүжилтийн бие даасан хэлбэрт шилжүүлэх, зарим агентлагийг улсын үйлдвэрийн газрын зохион байгуулалтад оруулах, төрийн албаны ангиллыг шинэчилж, шат дамжлагыг цөөлөн орон тоог цомхотгох зэрэг хэлбэрээр хэрэгжүүлэх,


З.Төсвийн үндсэн тэнцвэрт харьцааг ОУВС, ДБ, АХБ-тай тохиролцсон хэмжээнд батлах,


4.Цалин, тэтгэврийг 20 хувиар нэмэгдүүлэхэд шаардагдах эх үүсвэрийг бүрдүүлэх талаар Засгийн газрын тодорхой санал боловсруулан олон улсын байгууллагуудтай зөвшилцсөний үндсэн дээр уг асуудлаар УИХ-аас гаргах тогтоолын төслийг оруулж ирэх,


5.2003 оны хөрөнгө оруулалтыг Засгийн газраас оруулж ирсэн төсөлд төлөвлөгдсөн 39.9 тэрбум төгрөгийн хэмжээнд барьж, зайлшгүй шаардлагатай зарим зохицуулалтыг хийх тухай саналаа намын бүлгийн хуралдаанд оруулах.

Төвлөрсөн төсвийн хөрөнгөөр 2003 онд хийх хөрөнгө оруулалтад зохицуулалт хийх талаар өгөгдсөн үүргийн дагуу ажилласан Ерөнхий сайд Энхбаяр ахлагчтай ажлын хэсгийн саналыг УИХ дахь МАХН-ын бүлгийн өнөөдрийн хуралдаанаар хэлэлцээд дараахь саналыг УИХ-ын чуулганы нэгдсэн хуралдаанд оруулж байна.

1.Нийтдээ 2.286.3 сая төгрөгийн хөрөнгө оруулалт нэмж шаардагдах объектыг 2003 оны хөрөнгө оруулалтын төлөвлөгөөнөөс хасаж, 39.9 тэрбум төгрөгийн дүндээ багтааж зохицуулах,

2.Нийтдээ 190.0 сая төгрөгийн хөрөнгө оруулалт төлөвлөгдсөн байсан объектыг 2003 оны хөрөнгө оруулалтын төлөвлөгөөний төсөлд нэмэх,

Нэмэх, хасах объектын жагсаалтыг УИХ-ын эрхэм гишүүдэд танилцуулахаар тараасан болно.

Улсын Их Хурлын эрхэм гишүүд ээ,

УИХ дахь МАХН-ын бүлгийн саналыг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Бямбадорж даргад баярлалаа. 2003 оны төвлөрсөн төсвийн тухай байнгын хороодын болон Төсвийн зарлагын хяналтын дэд хороо, Олонхийн бүлгийн дүгнэлтийг сонслоо. Дүгнэлттэй холбогдуулж асуулт асуух гишүүд байвал нэрээ ирүүлье.

Ц.Шийрэвдамба, М.Далайхүү, Б.Шаравсамбуу, Ц.Оюунбаатар, Ц.Өөлд, Ц.Ням-Осор, П.Жасрай, Ж.Наранцацралт, С.Оюун, Н.Тогтох, Ө.Энхтүвшин, Н.Ганбямба, Д.Сугар, Н.Болормаа, Э.Гомбожав, Т.Ганди, Д.Мөрөн, Б.Баттулга, Д.Цэвээнжав, А.Шагдарсүрэн, Г.Нямдаваа, Ч.Раднаа нарын гишүүд. Өөр нэрээ өгөх гишүүд байна уу байхгүй бол Раднаа гишүүнээр тасаллаа.

Асуулт асуух бол асуучихаад байхгүй улсууд үг хэлэхээр орно шүү дээ. Би энийг асуулт асуух гишүүн гээд дараагаар асууж тодруулаад би дараагаар нь үг хэлэх гишүүн гээд тусад нь нэр авах гээд байгаа юм. Энэ бол зөвхөн асуулт асуух юм байвал тодруулъя, дараагаар нь үг хэлэх гишүүн байна тэрний дараагаар санал хураах үед өөрөө нэг үг хэлнэ, санал гаргасан хүн нэг хэлнэ, тэрний эсрэг нэг хүн үг хэлнэ тэгээд би санал хураана шүү дээ. Манайхан тэрийг ойлгож байгаа байх би бол одоо асуулт асуух гишүүд асуучихаад дараагаар нь үг хэлэх гишүүн байвал хэдэн гишүүн хэлүүлчихээд санал хураах болгон дээр санал гаргасан гишүүн тэрний эсрэг саналтай гишүүн З хүн санал хураалт гаргасан гишүүн өөрөө нэг хэлээд, хэлэхгүй бол дэмжиж байгаа нэг гишүүн, дэмжихгүй байгаа нэг гишүүн, хоёр гишүүн хэлээд би саналаа хураагаад явна шүү дээ. Ойлгож байгаа байх.

Шийрэвдамба гишүүн асуултаа асууя:

Ц.Шийрэвдамба: -Баярлалаа. Байнгын хорооны дүгнэлтэнд Дархан-Уул, Орхон аймагт сумын эмнэлгийг барих хугацааг нааш нь татаж өгөөч гэсэн саналыг Шийрэвдамба гаргасан байна гээд байна би ийм санал тавиагүй энэ ямар учиртай юм бэ энийг тодруулж өгөөч. Би өөрийнхөө тойргийн асуудлыг шийдэж чадахгүй байгаа шүү дээ.

С.Төмөр-Очир: -Шийрэвдамба гишүүний асуултад хариулъя.

Ц.Өөлд: - Шийрэвдамба биш Цэвээнжав байсан юм. Гэхдээ манай Шийрэвдамба бол олон талт хүн л дээ.

С.Төмөр-Очир: -Далайхүү гишүүн асуултаа асууя. Манайхан зөвхөн энэтэй холбоотой асуудлаа товчхон асуугаад явна шүү дээ. Цаана нь үг хэлэх хуваарь байгаа, санал хураах үед өөрийнхөө дүгнэлт, юмаа хэлнэ.

М.Далайхүү: -Төсвийн байнгын хорооноос асууя. Гишүүд давхардсан тоогоор хичнээн гишүүд төсөв дээр хэдэн тэрбум төгрөгийн зарлага нэмэхээр гарсан бэ. Тэр гаргасан саналуудаас Төсвийн байнгын хороогоор хичнээн хүний хичнээн тэрбум төгрөгний саналыг авахаар гарсан бэ нэгдүгээрт.

Хоёрдугаарт, Төсвийн хяналтын хороо, Төсвийн байнгын хорооноос бусад хороодуудаас төсвийн зарлагыг хэмнэх талаар хичнээн сая төгрөгний санал оруулж ирж байна вэ нэмэхээс гадна зохицуулж, хянах талаар гаргасан санал байна уу.

С.Төмөр-Очир: -Та нарыг товчхон товчхон асуу гэсэн чинь дэггүй юмыг дарга дэг-д оруулчихлаа гээд шүүмжлээд байна шүү. Асуулт байхгүй саналаа хэлээд явъя. Уг нь дэгээрээ 2 дахь хэлэлцүүлэгт асуулт байхгүй л дээ.

М.Далайхүү: -Байнгын хорооны дүгнэлтээс асууж байна шүү дээ. Хэдэн гишүүн давхардсан тоогоор хичнээн тэрбум төгрөгний нэмэгдэл зардал, хөрөнгө оруулалт хичнээн төгрөгийн зардал гарахаар санал оруулав.

Хоёрдугаарт, Төсвийн байнгын хорооноос төсвийг хэмнэх талаар төсвийн зарлагыг хорогдуулах талаар санал оруулсан байнгын хороо байна уу. 

Гуравдугаарт, Өөлд гуайн санал дотор 10 сая төгрөгний уралдаан зарлахад Далайхүү санал оруулсан гэж би тийм юм оруулаагүй, социалист уралдаан зарлахад санал оруулаагүй.

С.Төмөр-Очир: -Далайхүү гишүүний асуултад хариулъя.

Н.Баяртсайхан: - Орлого, зарлага нэмж хасахтай холбогдсон 21 санал дэмжигдсэн Төсвийн байнгын хорооны хуралдаанаар. Урсгал зардлыг 855 сая төгрөгөөр нэмэгдүүлж нийт зардлыг 2.7 тэрбум төгрөгөөр бууруулах ийм санал хураагдсан байна. Хөрөнгө оруулалттай холбоотой саналыг авч үзвэл хөрөнгө оруулалтын зардлыг З.7 тэрбум төгрөгөөр нэмэгдүүлэх, хөрөнгө оруулалтын зардлыг 700 сая төгрөгөөр хорогдуулах санал гарч дэмжигдэж хураагдсан байгаа.

С.Төмөр-Очир: -Гишүүд шаардаад байна манайхан асуулт асууя гээд байсан болохгүй гээд байна. Дэгээ барилаа. Одоо үг хэлэх гишүүд би бүх нэрийг арилгалаа. Үг хэлэх гишүүдийн нэрийг авъя. Дэгэнд байхгүй учраас та юм оруулж ирж үймүүлж байна гээд байна шүү дээ би сая асуулт асуухаар нэр авснаа бүгдийг баллаад одоо үг хэлэхээр гишүүдийн нэрийг авъя. 

Үг хэлэх гишүүн П.Жасрай, Т.Ганди, С.Оюун, Ж.Наранцацралт, Ц.Оюунбаатар, Ц.Өөлд, Н.Ганбямба, Э.Гомбожав, Ц.Ням-Осор, Х.Жекей, Б.Баатарзориг, Б.Эрдэнэбилэгт, Г.Нямдаваа, Р.Гаваа, М.Далайхүү, Н.Тогтох, Б.Шаравсамбуу, Д.Цэвээнжав, А.Шагдарсүрэн, Ч.Раднаа, Б.Долгор, Н.Болормаа, Д.Сугар нарын гишүүдээр тасаллаа.

Жасрай гишүүний саналыг сонсоё.

П.Жасрай: -Надад гурван санал байна. Төсвийн зарлагын хяналтын дэд хорооны саналыг би маш их дэмжиж байна. Бидэнтэй хамтран ажиллаж байгаа ОУВС, Дэлхийн банк, Азийн хөгжлийн банкны мэргэжилтнүүдийн зүгээс дунд хугацааны эдийн засгийн тогтворжилтыг хангахад чиглэсэн зөвлөмжүүдийг үндэслэлтэй гэж үзэж хүлээж авах хэрэгтэй байна харин илүү нарийн ажиллах шаардлагатай юм уу гэж бодож байгаа.

Тэгэхээр орлого нэмэх тухай яриа нэг талаас үндэслэл муутай, нөгөө талаас эрсдэл ихтэй юмаа. Тийм учраас зарлага тал руугаа анхаармаар санагдаж байна. Зарлага дотор харж үзмээр хэдхэн юм байгаа юм тэгээд тодорхой санал Зарлагын хяналтын дэд хороо оруулсангүй би тэрэн дээр саналаа хэлье гэж бодсон юм хэрэв бололцоотой бол гурав дахь хэлэлцүүлгийн өмнө ярина биз дээ. Үүний дотор гол асуудал бол төвлөрсөн төсөвт байгаа статьяа байгаа юм. Тэр статьяа нь юу вэ гэхээр бараа үйлчилгээний бусад зардал гэсэн тэгээд дотроо задаргаатай явж байгаа. Гэтэл ерөнхийдөө 15 хувиар урсгал төсвөө хасахаар хийчихсэн байдаг. Зарим яам газрууд 15 хувийн хасалтаас намайг чөлөөлж өгөөч гээд санал тавиад байгаа юм. Энэ 15 хувь гэдэг чинь хэрэгжүүлэхэд зарим бэрхшээл гарч магадгүй юм. Тийм учраас би ямар санал хэлэх гэж байна вэ гэхээр бараа үйлчилгээний бусад зардалд гадаад томилолт, дотоод томилолт, бичиг хэрэг, харилцаа холбоо, утас, цахилгаан холбооны зардал, төсвийн байгууллагуудын эд хогшил худалдан авах, түүнчлэн урсгал засвар явж байгаа юм. 

Сүүлийн хэдэн жилүүдэд манай яам, газар, агентлагууд байраа хангалттай тохижуулсан гэж бодож байгаа. Тийм учраас би ямар санал хэлэх гэж байна вэ гэхээр статьяа тус бүрээр нь авч үзээд наад зах нь 7-8 млрд төгрөгөөр энэ статьяаг Санхүү, эдийн засгийн яамыг төсвийн ерөнхийлөн захирагчид өгөхдөө хасаж өгөөд тэр хэмжээгээрээ хуваарилагдаагүй зардал дээрээ энийг нэмээд авчихаач ээ гэсэн энэ эрхийг Санхүү, эдийн засгийн яаманд, Засгийн газарт өгье гэсэн санал хэлж байгаа юм энийг хүлээж авч болох уу, үгүй юу гэсэн санал байна.

Хоёрдугаарт, бөөний худалдааг аймаг, хотод зохион байгуулахаар бид хөтөлбөртөө ч оруулсан, Засгийн газрын хөтөлбөр ч байгаа. Яагаад ч юм ойрхон шиг аймгуудад бөөний худалдааг зохион байгуулах юм хийсэн байна л даа. Зохион байгуулж байгаа аймгууд дээр үнэ ерөнхийдөө тогтворжоод хөдөөгийн хөдөлмөрчдийн амьдралд мэдэгдэм үр дүн өгөхөөр байгаа юм шиг байна. Одоо төсөв дээр 100 сая төгрөг тавьчихаад байгаа тэр хаанаа ч хүрэхгүй. Хэрэгжүүлэгч газар нь хувийн өмчийн, холимог өмчийн янз бүрийн компаниуд байж таарна. Тийм учраас мөнгөний бодлогын тухай асуудлыг бид дараа нь Төсвийн байнгын хороо ярина энэ дотор зориуд арилжааны банкуудаас зориудын тусгай зориулалттай хөнгөлөлттэй зээлийг бөөний худалдаа зохион байгуулахад гаргаж өгнө гэсэн ийм шийдвэрийг эндээс гаргаж болох уу энийг авч үзэж болох болов уу гэсэн миний хоёр дахь санал энэ байна.

Гуравдугаарт, би Их Хурлын даргадаа хандаж бараг асуулт юм л даа энэ төсвийн ерөнхий хуулийн шинэчилсэн найруулгыг төсвийг эцэслэн батлахаас өмнө батлахгүй бол болохгүй байна. Тийм учраас явцын дунд төсвийн хуулийн шинэчилсэн найруулгыг одоо яриад шийдчихэж болоогүй юм уу гэсэн ийм гурван санал байна.

С.Төмөр-Очир: -Жасрай гуайн асуулт хариулт байхгүй болсон л доо тэгэхдээ дундуур нь орж батална. Энийг батлахаас өмнө баталъя гэсэн бодолтой байгаа.

С.Төмөр-Очир: -Ганди гишүүний саналыг сонсоё.

Т.Ганди: -Би ийм зүйлийг асууя гэж бодож байсан юм. Асуулт маань асууж болсонгүй үг болгоод хэлчихье гэж бодож байна. Бид нар хаврын чуулганаар, намрын чуулганы эхээр нэлээн чухал бодлогын шинж чанартай баримт бичиг, үндсэн чиглэлүүд бас баталж гаргасан. Нийгмийн салбарыг хувьчлах, нийгмийн салбарын бүтэц, зохион байгуулалтыг өөрчлөх асуудлаар. Энэ дээр тусгагдсан зүйл маань энэ төсвийн бодлогод шингэж орж ирж чадсангүй харамсалтай байна. Жишээлбэл би олон зүйл дээр жишээ авч яримаар байна. Гэхдээ цаг хэмнэх үүднээс, гишүүдийн анхаарлыг төвлөрүүлэх үүднээс ганц зүйл дээр жишээ авъя гэж бодож байна. Жишээлбэл, нийгмийн салбарын хувьчлалын Үндсэн чиглэлийг бид нар баталж хэлэлцэхдээ төрийн өмчид байгаа их, дээд сургуулиудын урсгал төсвийн асуудлыг аажуу шийдэх, шат дараатай шийдэх арга замыг сонгохоор хэлэлцэж баталсан. Гэтэл өнөөдөр Төсвийн хуультай танилцаад орж ирж байгаа хэлэлцүүлгийн явцад тусгагдсан саналуудаас манай Нийгмийн бодлогын байнгын хорооны гишүүд олон удаа гаргасан байна лээ төрийн Төсвийн байнгын хороон дээр нягталж авч хэлэлцэхдээ анхаараагүй юм уу. Төрийн өмчид байгаа их, дээд сургуулиудын урсгал төсвийн бодлогын асуудлыг орхигдуулаад шууд төсвөөс санхүүжүүлэхгүй, төсвийн ямар нэгэн дэмжлэг үзүүлэхгүй байхаар ингэж шийдвэрлээд ороод ирсэн байна. Энэ их, дээд сургуулиуд чинь яаж амьдрах юм бэ төрийн мэдлийн.

Оюутнуудын сургалтын зардал бүх зүйлүүд өсөөд явна. Нэг төрөөс гарч байгаа бодлого маань хоорондоо авцалдахгүй, нэг чуулганаар хэлэлцэж байгаа зүйл маань бие биендээ шүргэхгүй ингэж гараад байх ямар учиртай юм болох болов оо энэ дээр би эргэлзэж байна. Ийм учраас манай боловсролын яам, соёл боловсролын байгууллага хариуцсан Засгийн газрын гишүүн маань ямар байр сууриар төсвийн бодлого хэлэлцэхэд саналаа оруулж ирсэн юм бол энэ дээр гишүүд нэлээн анхааралтай хандахгүй бол бид нар урьд нь нэг бодлого, хууль гаргачихаад нөгөөдөх нь төсвийнхөө бодлогод шингэж өгөхгүй болохоор энэ хэрэгжихгүй ийм зүйл болоод байна гэдэгт онцгой анхаараасай төсөв хэлэлцэхдээ энэ бодлогоо уялдуулах тал дээр анхаарч ажиллахгүй бол болохгүй нь байна шүү гэдэг дээр хэлье гэж бодсон юм.

С.Төмөр-Очир: -Ганди гишүүнд баяраллаа. Үг хэлж байгаа улсууд бодоод ерөнхий юм байвал яриад тодорхой саналуудыг тодорхой санал хураах үедээ ярина шүү дээ тэгэхгүй бол өөрсдийнхөө гаргасан саналыг бүгдийг яриад байвал их цаг явж байна.

Хоёрдугаарт, бид энэ бүх улсуудаар үг хэлүүлээд дараагаар нь1З хуудас санал хураана шүү дээ тийм учраас түүн дээрээ ярихаа бодоорой.

С.Төмөр-Очир: -Оюун гишүүний саналыг сонсоё.

С.Оюун: -Би зарчмын юм ярих гэсэн юм. Гишүүдээ үнэхээр миний сэтгэл их эмзэглэж байна. Яагаад гэвэл Засгийн газраас анх оруулж ирсэн төсөв дээр нийт цахилгаан дамжуулах шугам шинээр барих төсөвт 8.4 тэрбум төгрөг оруулаад З4 газар цахилгаан дамжуулах шугамыг шинээр барихаар оруулж ирсэн. Энэ З4 газраас одоо оруулж ирж байгаа хоёрдугаар хэлэлцүүлгийн төсвөөр З-ыг хасахаар оруулж ирж байна. Энэ гурвын хоёр нь нэг нь манай тойрогт, нэг нь Наранцацралт гишүүний тойрогт. Яагаад зөвхөн ингэж цөөнхөө дээрэлхэнэ, дээрэлхэнэ гэж ингэж дээрэлхдэг юм бэ. Манай Сэргэлэн сумын эрчим хүчний асуудал 7 жил яваад сүүлийн 4 жил сууна гэхээр байгаад энэ жил арай гэж Засгийн газар оруулж ирсэн ингээд 400 саяыг хасчихдаг ингэж бөөрөлхөж болохгүй шүү дээ. Энэ З4 объектыг эсвэл бүгдээрэнг нь үлдээ, эсвэл бүгдийг нь хасах гэсэн ийм саналтай байна.

С.Төмөр-Очир: -Завсарлаж орж ирээд Наранцацралт гишүүн саналаа хэлье. Өнөөдөр жаахан сунаж хуралдана шүү тийм учраас завсарлагаанаар гэдсэндээ юм хийж аваарай.

Завсарлага

С.Төмөр-Очир: -Хуралдаанаа 1 цаг сунгая 18.00-19.00 цаг хүртэл. Наранцацралт гишүүний саналыг сонсоё.

Ж.Наранцацралт: -Та нар бүгдээрээ олонхиороо хэлэлцэж байна, боломжтой цагууд байна шүү дээ. Цөөнхөөс З минут үг хэлэхэд ингээд хэрэлдээд илүү хэлнэ гээд маргалдаад байх шаардлагагүй шүү дээ.

Ерөнхий 2003 оны төсөв хэлэлцэж байгаатай холбоотой З саналаар Их Хурлын гишүүдийг анхаарлаа хандуулж энэ дээр нэлээн анхааралтай хандаасай гэж хүсэж байгаа юм. Юуны өмнө төсвөө бид ОУВС-тай уялдуулж байгаа гэж яриад байгаа. Олон улсын байгууллагуудтай уялдуулаад тодорхой тоонууд тавьж орж ирсэн ялангуяа төсөвт байгууллагын өөрийн орлогыг 14 тэрбум төгрөгөөр нэмэгдүүлэх ч гэдэг юм уу, эсвэл болзошгүй зардлын нөөцийг 6.8 тэрбум төгрөг болгоё гэсэн ийм зардлууд байгаа. Энэ асуудлаар Их Хурлын гишүүд дээр нэг ч баримт ирээгүй байгаа. Яг ийм тоон дээр ОУВС ингэж өөрчил гэсэн ийм ямар санал гаргасан юм бэ энийгээ Засгийн газраас болон Санхүү, эдийн засгийн яамнаас Их Хурлын гишүүд өнөөдөр хэн нь ч баримт авч үзээгүй байгаа гэдэгтэй итгэлтэй байгаа. Тийм учраас ийм тоонууд дээр ОУВС яг ингэж санал өгсөн юм уу үгүй юу эсвэл Засгийн газар өөрийнхөө бодлыг ОУВС-гийн нэрээр оруулж ирж тулгачихаад та бүхэнд шахаад байгаа юм уу гэдэг талаар өчигдрөөс хойш Санхүү, эдийн засгийн сайдыг ОУВС-тай тохиролцсон энэ тохиролцоогоо Их Хурлын гишүүдэд танилцуулаач гэхээр ерөөсөө өгөхгүй байгаа юм.

Энэ тохиролцоотой холбоотой 5 санал нэлээд их төсвийг өөрчилж байгаа саналууд шүү дээ. Үүнийг Их Хурлын Төсвийн байнгын хорооны санал гэж оруулж ирж байгаа. Их Хурлын байнгын хороо ОУВС-тай ямар нэгэн тохиролцоонд хүрээгүй байгаа. Засгийн газар тохиролцоонд орсон. Тэгэхээр өөрсдөө Төсвийн байнгын хороо энэ санал болгож гаргаад тэр саналаа Их Хурлынхаа гишүүдэд танилцуулахгүй байгааг бид санал хураалт эхлэхээс өмнө энэ материалтай танилцаж байж асуудалд хандъя гэсэн ийм саналтай байна.

Хоёрдугаарт, төсвийн хөрөнгө оруулалтыг хэтэрхий улс төржүүлж байгаа асуудал юм. Түрүүн Оюун гишүүн тодорхой санал хэллээ. Шаардлагатай гэж үзэж байгаа юм бол, төсөв хэцүү байгаа юм бол бүхий л эрчим хүчний шугамтай холбоотой зардлыг хасна биз хасах болонгуут зөвхөн цөөнхийн гишүүдийнхээ тойрог дээр байж байгаа 200 сая, 100 сая энэ хөрөнгө оруулалтыг бид нэмж оруулсан биш Засгийн газраас оруулж ирсэн энийг санал хурааж хасчихаад тэгээд өөр ямар ч ач холбогдол байхгүй гэж үзэж болох юм уу нэмж оруулаад батлаад байгаа энэ асуудал дээр үнэхээр цаад талдаа буруу ойлгогдоно.

С.Төмөр-Очир: -Оюунбаатар гишүүний саналыг сонсоё.

Ц.Оюунбаатар: -Гишүүдийн анхааралд нэг зүйлийг хүргэх гэсэн юм. Энэ оны төсөв дээр ОУВС-тай тохиролцсон хүрээнд З9.9 тэрбум төгрөгийн хүрээнд хөрөнгө оруулалтыг хийе гэж тохирсон. Энэ хүрээнд манай Улсын Их Хурал, төрийн эрх барих дээд байгууллагынхаа хувьд Улсын Их Хурлын гишүүд зохих хэмжээний хөдөлгөөн хийх бололцоотой энэ эрх нь байж байгаа. Тэгэхдээ хөрөнгө оруулалт их оновчтой, Засгийн газрын мөрийн хөтөлбөрт тавигдсан тэр зорилтуудыг ээлж дараатай хангахаар ингэж хийгдсэн байх шаардлагатай.

Тэгэхээр өнөөгийн төсөв дээр зарим талаар ийм байдал хийгдэж чадахгүй байна. Зарим аймагт сүүлийн 2, З жилд зарим тойрогт огт хөрөнгө төлөвлөгдөөгүй явж байгаа. Энийг Төсвийн байнгын хороо ч тэр, энэ асуудлыг оруулж ирж байгаа Засгийн газар ч анхаарч үзээгүй ийм асуудлууд байна энэнээс болж олон хүмүүс, олон гишүүд бухимдаж байгаа. Ийм асуудлуудыг аль болохоор Засгийн газрын мөрийн хөтөлбөр, аймаг, орон нутгийн шаардлагыг харгалзаж байгаад зөв тогтоох ёстой. Өмнөговь аймагт Оюутын орд нээгдсэн учраас нэг их сайхан юм болох юм гэнэ лээ тэр хөрөнгө оруулалт оруулж хэрэггүй гэсэн гадаадынхан барьцдаг юм гэнэ лээ гэсэн тийм сэтгэлгээгээр асуудалд хандаж байгаагаас тэр нутгийн, тэр тойргийн хүмүүс хохирох ийм хандлагатай байна. Зарим зарим асуудал дээр бид хөрөнгө хэмнэх боломж байгаа. Өнөөдөр бид Улсын Их Хурлын Тамгын газар дээр гэхэд орон сууцны 100 сая төгрөг тавьчихсан явж байгаа дахиад 100 сая төгрөг орох гэж байгаа юм шиг сая Төсвийн байнгын хороогоор хураагдаж энүүгээр яах юм бэ бид нар хэл амны нэмэр шүү дээ. 1990 оноос хойш Тамгын газар дээр хуваарилагдсан орон сууцаар 2, З орон сууц аваад цаашаа дамжуулаад зарсан гомдол явдаг л юм билээ, 10-аад жил, 20-иод жил болж байхад нэг ч юм аваагүй хүн байдаг л гэж ярьж байдаг иймэрхүү иймэрхүү нөөц бололцоогоо бид эргэж харахыг Улсын Их Хурлын гишүүддээ уриалж байна. Зарим асуудал дээр гэхэд Эдийн засгийн байнгын хорооноос нэлээд шугамнуудын хэмнэлт гаргахаар Уулбаян суман дээр 500 саяын хэмнэлт хийхээр болсон чинь явцын дунд буцаагаад тэрбум төгрөгний зардал гаргахаар хийчихэж байгаагаас болж хүмүүс буруу ойлгоц авч байгаа юм, гомдох ийм ийм асуудал гарч байгаа шүү дээ. Тэгэхээр энийг тал талаас нь ултай, суурьтай болгоомжтой авч үзэж асуудлаа шийдвэрлэхийг Их Хурлын гишүүддээ санал болгож байна.

С.Төмөр-Очир: -Өөлд гишүүний саналыг сонсоё.

Ц.Өөлд: -Хоёр асуудал дээр анхаарлаа төвлөрүүлье. Нэгдүгээрт, Байгаль орчин, хөдөөгийн хөгжлийн байнгын хорооноос Төсвийн хөрөнгө оруулалтад хоёрхон санал ярьж ярьж оруулсан. Нэг нь сая гаруй га-д царцаатай, хортон шавьжтай тэмцэх зардлыг 80 саяар нэмье үнэхээр болохгүй байна. Хоёрдугаарт, цаашдаа цаг агаар дулаарлаа, ган боллоо, зуд боллоо ийм учраас усалгаатай газар тариаланг нэмэх, бэлчээрээ усжуулах, цөөрөм тогтоож байж энэ гантай тэмцье энэ хэрвээ устай байх юм бол мал аж ахуйд ч байна, хүн ч байна, газар тариалан өснө гэдэг агуулгаар 550 сая төгрөгийг нэмсэн юм. Хөдөөгийн байнгын хорооноос оруулсан хоёр санал хоёулаа уначихлаа. Энэ бол нэг талын буруу Байгаль орчин, хөдөөгийн хөгжлийн байнгын хороо буруу санал дэвшүүлсэн байж болно ер нь устай байх, усжуулах асуудал Монголын дулаарч байгаа 21 дүгээр зууны амин чухал асуудал гэдгийг манай эрхэм гишүүд сайн тунгаагаарай гэж хэлэх гэсэн юм. 

Хоёрдугаарт, Үндэсний аюулгүй байдлын зөвлөл дээр тохирсон Засгийн газрын тогтоол гарсан энэ улсынхаа нөөцийн стратегийн нөөцийнхөө асуудлаас бид млрд 200 сая төгрөгөө хасаж байгаад их харамсаж байна. Өнөөдөр Өмнөд Солонгос гэхэд 30 жилийн нөөцтэй байгаа юм. Тэгэхэд өнөөдөр А-76 бензин хоёрхон хоногийн нөөцтэй байна. Тийм учраас улсын нөөцөөсөө хомсолж 600 сая төгрөгөө хасаж байгааг харж үзээч ээ.

Гуравдугаарт, 585 сая төгрөг буудайн нөөц, Засгийн газрын мөрийн хөтөлбөрт орсон байгаа. Үр тарианы нөөцийн ямар ч байсан 40 мянган тоннтой болгоно гэсэн. Тэр өнөөдөр 10 мянга ч байхгүй байгаа. Гэтэл 585 сая төгрөгөө хасаж байгаа. Засгийн газраас оруулж ирсэн юмнаас бид хасаж байгаа. Энийг хэрвээ оруулах юм бол хэдэн гурилын үйлдвэр ажилтай, дараагаар нь гурилын үйлдвэрийн ажилтай, дотоодын гурилтай, нөгөө талаар хүмүүс ажилтай, өнөөдөр 330-аад жижиг гурилын үйлдвэр зогссон байж байгаа энийгээ бодож улсынхаа нөөц рүү халдмааргүй байна. Хэзээ ядарч байгаа ч гэсэн энийг манай эрхэм гишүүд их сайн ойлгоорой гэж хэлэх гэсэн юм.

С.Төмөр-Очир: -Ганбямба гишүүний саналыг сонсоё.

Н.Ганбямба: -Би хөрөнгө оруулалтын асуудал дээр ярих гэж байгаа юм. 39.9 сая тэрбум төгрөгний хөрөнгө оруулалтыг одоо бид нар батлах гэж байгаа төсвөөр хэлэлцэж шийдэх нь. Энэ З9.9 дотор бид мэдээж 76 тойргоос 76-уулаа тойрог тойрогтоо нэг объект ч гэсэн авахын төлөө ингэж саналтай байгаа нь ойлгомжтой. Гэхдээ бид нар хөнжлийнхөө хэрээр хөлөө жийнэ гэсээр 39.9 дотроо багтаах ёстой болж байгаа багтаахдаа яаж багтаах вэ гэхээр зэрэг сонгуулийн мөрийн хөтөлбөртэй уялдуулж бий болох ёстой. Өөрөөр хэлбэл төсөв бол улс төрийн бодлого. Зарим гишүүд хөрөнгө оруулалтыг улс төржүүллээ гэж байна энэ бол улс төрийн бодлого, төсвөөр улс төрийнхөө бодлогыг явуулж илэрхийлж байж энэ сонгуулийн мөрийн хөтөлбөрөө хэрэгжүүлэх ёстой юм.

Тэгэхээр сонгуулийн мөрийн хөтөлбөрт туссан гол объект руугаа чиглэж чадаж уу гэдгийг бид нар 2 дугаар хэлэлцүүлэг хийж байгаа учраас одоо задалж ярих боломж байгаа. Дөрөвдүгээр хэлэлцүүлгээр төсөв батлагдана. Тэгэхээр 39.9 тэрбум төгрөгний хөрөнгө оруулалтыг одоо энэ дотор яг үндсэндээ сонгуулийн мөрийн хөтөлбөрт орсон юмнууд байна уу тэрэндээ чиглэж чадаж уу мөрийн хөтөлбөр хэрэгжихэд 2004 онд бид хүрэх дээр төсөв маань 1.5 жилийн хугацаа үлдсэн энэ хугацаанд бодлого хэрэгжих нь үү гэдгийгээ авч үзэхээс биш бид нарын өрсөлдөөн гол биш гэж бодож байна. Тэгэхээр энэ улс төрийн бодлогодоо зохицож чадав уу гэдгийг энэ хоёрдугаар хэлэлцүүлгийн явц дунд эргэж харах ёстой гэж бодож байна. Одоо янз янзын санал хураалтаар орчихож зарим гишүүд гомдол тавьж байна Засгийн газар өндөр санал оруулж ирээд тайрагдсан тухай ярьж байна 200 саяыг 100 сая болгосон. Тэгэхээр хамгийн гол нь улс төрийн бодлого энэ төсвийн хөрөнгө оруулалтад чиглэх ёстой юм энэтэй нийцэж байна уу, үгүй юу гэдгийг дахин задалж үзмээр саналтай байна.

Хоёрдугаарт, зам гээд аваад үзэхэд 5 бүс болж бүсчилсэн хөгжлийн үзэл баримтлалыг Улсын Их Хурал баталсан. Энэ 5 тэрбум төгрөгийг 5 бүсдээ нэг нэг тэр зам тийшээ явсан, энээ тэрээ гэх юм байхгүй эхлээд явж байгаа төсөл учраас 1, 1 тэрбумыг ядаж энэ 5 бүсэд тэнцүүхэн хуваах ёстой гэтэл зүүн бүс дээр нэг ч төгрөг байхгүй. Дотоод эх үүсвэр гэхээр гоё тайлбар тавьдаг, Японы тусламжийг харъя гэдэг. Энэ бол Японы тусламж 4 дүгээр сарын 1 хүртэл юу ч болох билээ. Бид дотоод эх үүсвэр дээр яг 5 бүсээ адилхан авч үзэж байгаа юм бол нэг нэг тэрбумыг хийх хэрэгтэй. Хэрвээ ялгаж үзэж байгаа юм бол бүсчлэн хөгжүүлэх үзэл баримтлалаас зүүн бүсийг хасах хэрэгтэй гэсэн ийм горимын саналтай байна би түрүүн Эдийн засгийн байнгын хороон дээр санал тавьсан. Тэгээд дээрээс нь зүүн бүсэд оруулах 1 тэрбум төгрөгийг намын бүлгийн хурлаар хэлэлцээд ингээд орж ирнэ гэсэн одоо намын бүлгээр хэлэлцээгүй байдаг нь ч ямар учиртай юм бол Эдийн засгийн хороон дээр надад тийм тайлбар өгсөн юм. 

Ийм ийм бодлогын чанартай, өөрөөр хэлбэл Мянганы зам гэдэг нэр томьёо гарахаас өмнө сонгуулийн мөрийн хөтөлбөрт орсон зам байгаа юм. 

С.Төмөр-Очир: -Ням-Осор гишүүний саналыг сонсоё.

Ц.Ням-Осор: -Жил жилийн төсөв хэлэлцэж байх явцад түрүү жилүүдэд төсөвт тусгагдаад тэгээд хөрөнгө, санхүүгийн эх үүсвэргүй, биелэх боломжгүй гээд үлдэж байгаа энэ арга хэмжээнүүд дээрээ анхаарч баймаар байна. Тийм арга хэмжээнүүд үлддэг тэгээд жилийн жилд төсөв хэлэлцэхэд баахан хэрүүл болж хөрөнгийн эх үүсвэр тавиулдаг, хөрөнгө оруулалт тавиулдаг, оны эцэст болж гарсан өнгөрсөн жилүүдэд тусгаж гаргана биз хэрэгжихгүй байгаа энэ дээрээ анхаарч баймаар ийм асуудал байна.

Хоёрдугаарт, хөрөнгө оруулалтын 39.9 тэрбум гэж байна өөр гадны хөрөнгө оруулалт байгаа байх, гадаадын эх үүсвэрүүд ч байгаа үр ашиг дээр нь анхаарахгүй бол эдийн засгийн хэтийн хөгжлийн төлөв, бүсчилсэн хөгжлийн үзэл баримтлал, үр ашгийн талаас нь тооцохгүйгээр аль нэгэн сум руу өндөр хүчдэлийн шугам татахын төлөө ч юм уу аль нэгэн суман дээр гүүр тавихын төлөө ч гэдэг юм уу ийм уралдаан явагдаж байна. Энэ нь аль нь ч зөв, аль нь ч буруугы нь тооцож дэмжлэг үзүүлэх гэдэг юм уу, санал хураахад оролцох ч гэсэн хэдий улсуудад гарч байгаа учраас энийг анхнаас нь оруулж ирэхдээ ерөөсөө эдийн засгийн үр ашиг, цаашдын хөгжлийн хэт ирээдүй, бүсчилсэн хөгжлийн үзэл баримтлал, улс төрийн зорилго чиглэлтэй ч энэ асуудлыг холбож үзэж байж шийдэж баймаар байна. Тэрнээс биш үнэхээрийн олон асуудал орж ирэхэд үнэхээрийн цаашдаа санал хураалтад анхаарах.

Гуравдугаарт, үнэхээр бид нарын ярьж байгаа төсвийн орлогыг бүрдүүлэхэд татварын бааз суурийг өргөтгөх тал дээр үнэхээрийн тодорхой дэвшилд хүрэхгүй байна шүү. Тодорхой хэмжээний татвар авдаг хэдэн аж ахуйн нэгж байгууллага тэр чигтээ байж байгаа түүнээс шинэчилсэн үнэхээрийн татварын бааз суурийг өргөтгөсөн төсвийн орлогыг шинээр бүрдүүлж байгаа нөгөө талаар татварын, төсвийг татвар бүрдүүлж байгаа ч гэсэн татварыг эдийн засгийн урамшуулал болгож хэрэглэх, эдийн засгийн өсөлтөд нөлөөлөх тэр талынх нь бодлогыг хэрэгжүүлэхгүй байгаа энэ тал дээр нь анхаарч үзээч ээ энэ асуудлууд дээр анхаарах төсвийн хэлэлцэх явцад зүйтэй юм уу гэсэн саналтай байна.

С.Төмөр-Очир: -Жекей гишүний саналыг сонсоё.

Х.Жекей: -Би жил болгоны төсөв хэлэлцэж байгаа үед гарч ирдэг нэг асуудал байдаг юм. Өөрөөр хэлбэл хууль гарчихсан зайлшгүй тэр хуулиараа хэрэгжих ёстой тэр арга хэмжээнүүд, Засгийн газрын тогтоол гарсан тэр нь тодорхой хэмжээний хөрөнгө мөнгөөр шийдвэрлэгдэх тийм асуудал их хуримтлагдаж байна. Энэ талаар бид Аюулгүй байдал, гадаад бодлогын байнгын хороонд яриад ялангуяа хүчний байгуулагуудад гарцаа байхгүй сүүлийн 4, 5 хүлээгдэж байгаа зарим асуудлуудыг санал болгож оруулсан төсвийн байнгын хороон дээр уначихлаа. Энэ мэтийн асуудлууд ерөнхийдөө нэлээн олон байна. Жишээлбэл хууль гараад, Засгийн газрын тогтоол гарчихаад мөнгөн илэрхийллээр илэрхийлэгдээд хэрэгжих ёстой арга хэмжээнүүдийн жагсаалтыг гаргаж энийг тооцож үзэх хэрэгтэй байна. Энийг тооцож үзэж байж бодлогын чанартай юм гаргах хэрэгтэй байна. Төсвөөр энийг ингэж ингэж цаашдаа энэ онуудад ингэж шийднэ гэдэг тийм байдал гаргахгүй бол хуримтлагдсаар нөгөө хуулийн хэрэгжилт, тогтоол, шийдвэрийн хэрэгжилт биелэгдэхгүй байх нөхцөл үүсэж байна энийг цаашдаа анхаараач ээ.

Хоёрдугаарт, ер нь хөрөнгө оруулалтын асуудлууд чинь улс төрийн шинж чанартай холбоотой болов уу гэж бодож байна. Тийм ч учраас энэ тойрог тойрог дээрээ асуудал оруулах гээд бид наана цаана үзээд тэгээд янз бүрийн болоод байгаа байдал маань өөрөө сонгогдсон тойрогтоо гарцаа байхгүй юм хум хийчих тийм боломж бүрдүүлэх тал дээр нь анхаарахгүй бол болохгүй байна. Зарим тойргууд дээр хорин хэдэн жил юу ч хийгдээгүй сум байж байхад тэнд ганц нэг юм хийхгүй бол үнэхээр сумын төв нь ч байхгүй болж байна, тэнд амьдарч байгаа хүмүүсийн амьдрах нөхцөл алдагдаж байна ялангуяа алслагдсан районд байгаа бүр Монгол Улсын хамгийн алсын цэг дээр хөрөнгө оруулалт хийгдэж үү, үгүй юу гэдгийг зарим сумууд дээр тооцож үзэх шаардлагатай байна. 

Гуравдугаарт, гадаадын зээл тохирч явцдаа явж байгаа асуудлуудыг жаахан шуурхайлах хэрэгтэй байна. Ялангуяа Баян-Өлгий аймгийн Улаанбайшинтаас Ховд аймгийн Хашаатын даваа хоорондох Абу Давигийн сангийн асуудлыг шуурхайлаад болж өгвөл энэ жилийн асуудал дээр нэлээн ахиц гаргаж эхлүүлэх тал дээр нэлээн анхаарч өгөөч ээ гэдгийг энэ дашрамд хэлье.

С.Төмөр-Очир: -Эрдэнэбилэгт гишүүний саналыг сонсоё.

Б.Эрдэнэбилэгт: -Би Төсвийн байнгын хорооноос орж ирж байгаа дүгнэлттэй санал нэг байгаа юм. Ер нь хааш хааш нь хөдөлгөх боломж үндсэндээ хумигдчихлаа л даа. Хөрөнгө оруулалтын төсөлд тусгагдсан зорилтуудыг нэмэгдүүлэх талаар гишүүдийн ярьж байгаа саналыг буруутгаад байх арга байхгүй сонгуулийн хууль маань ийм бид тойрог тойрог руугаа юм авч тэнд амалсан амлалтуудаа хэрэгжүүлэхийн төлөө ажиллахаас өөр арга алга байна. Гэхдээ төсвийнхөө байдлыг харгалзаж үзээд бид тавьж байсан зорилтуудаасаа буцаж байгаа ялгаа байхгүй тойрог дээр хэрэгжүүлэх боломжгүй, хөрөнгө хүч муу байгаа учраас би хоёр асуудал үндсэндээ дэмжигдэлгүйгээр татаж авчихаад ер нь цаашдаа их засварын төлөвлөгөөнд тусгагдаж байгаа хөрөнгийн задаргааны асуудал дээр яамдууд нэлээд тодорхой зүйлүүдийг хэлж өгөх шаардлагатай.

Тухайлбал, 10 жилийн сургуулиудын засварын асуудал энэ бол манай тойрог дээр гэхэд 6 сумын 6 сургуульд ямар ч засвар хийгдээгүй байгаа. Мөрийн хөтөлбөрт тусгагдсан асуудал бүх сургуулийн засварын асуудал яригдаж байгаа, соёлын төвийн асуудал яригдаж байгаа, хөрөнгийн асуудал байхгүй ийм ийм эмнэлгийн засварын асуудал ийм зүйлүүдийг эцэст нь нэгэнт засварын хөрөнгө оруулалтыг бүхэлд нь баталж өгч байгаа учраас задаргаа дээр нь яамдууд гишүүдэд нэлээн тодорхой хэлж өгч ялангуяа бидний чуулган дээр хэлж байсан онцолж хэлж байсан сумдуудын эмнэлэг, сургуулийн засварын асуудлыг нэлээд анхаарч үзэх ёстой шүү гэдгийг энэ хуралдаан дээр сайд нарт зориуд анхааруулж хэлэх гэж бодсон юм.

С.Төмөр-Очир: -Далайхүү гишүүний саналыг сонсоё.

М.Далайхүү: -Нэгдүгээрт, хөрөнгө оруулалтын юун дээр бид нар тэр лүүгээ хэтэрхий их татаад өмнөх тохиролцооноосоо ухраад байгаа юм. Хөрөнгө оруулалтаа эвдэхгүй, ойрын зорилтуудаа хэвээр байлгая гэж өмнөх хоёр жилд ярьчихаад одоо болохоор хөрөнгө оруулалтаа задлаад тойрог тойрог руугаа татаад явчих ийм юм руу орчихоод байгаа юм. Давхардсан тоогоор 63 гишүүн 7.6 тэрбум төгрөгний хөрөнгө оруулалт нэмэхээр санал оруулсан байнаа. З.З тэрбум нь төсвийн байнгын хороон дээр батлагдаж 4.З нь дэмжигдэхгүйгээр гарч байгаа юм. Ингээд энүүгээрээ задлаад нэгдүгээрт явчихаад байна.

Хоёрдугаарт, усжуулалтын талаар бид нар их ярьдаг. Энэ жил сая орсон 500-гаад сая төгрөгийг хасаж байгаа юм. Усжуулалт хамгийн сайн байгаа нь Говь-Алтайн Чандмань, Цогтод усалгаатай хадлангийн талбай шүү дээ 1 га-гаас 25-30 цн ургац авч байгаа Монголын дундаж бол З.5, 4 орчим байдаг. Ийм их үр дүн өгч байгаа юм. Ийм үр дүн өгмөөр юм руугаа хөрөнгөө оруулмаар байна гэтэл үр дүн өгөхгүй жилийн жилд гаргаад тэрэнд үр дүн өгөхгүй яваад байдаг юмнуудаасаа хасаад иймэрхүү юм руу оруулчихъя гэхээр нэгдүгээрт оруулахгүй байна. Өөрсдийнхөө юу руу тавьчихаад энэ хөрөнгө оруулалтын ерөнхий чиглэл нь гишүүд нь өөрсдөө аваачаад оруулчихаагүй шүү дээ. Засгийн газрын мөрийн хөтөлбөр, бодлого гээд эрчим хүч нь хаашаа явах юм, зам нь хаашаа явах юм холбоо нь хаашаа явах юм гээд тэрнийг дайрсан сумных нь юм нь ахиу гарсан болохоос биш тэр гишүүн өөрөө хөөцөлдөөд 500 саяар нь ч юм уу, 300 сая, 200 сая очоод ярихдаа тэгж ярьдаг байх л даа би зүтгэсээр байгаад энийг тавиулсан шүү тэр бол ярих асуудал байгаа юм биз тэр хүндээ хамаатай биш алс хэтийнхээ бодлого, Засгийн газрын мөрийн хөтөлбөртөө орсон байж байгаа шүү дээ энэ дээрээ хэтэрхий их шунаад тэр лүүгээ улайраад дээр нь дахин юм авах гээд төсвөө эвдэх гээд байна л даа. Дараа нь үрэлгэн байдлаас нэлээн гарах чиглэлийн санал хураалтууд дээр байнгын хорооноос анхаарал тавьж ажилласан. Эцэслээд хэлэхэд төсөв маань боломжийн болчихсон шүү дээ макро үзүүлэлтийнхээ түвшинд ОУВС, холбоотой юмнуудтайгаа энийг сайн хийгээд гарчих юм бол дорхноо гарчихаар байдаг ганцхан бид хөрөнгө оруулалтан дээрээ хэтэрхий зүтгээд тал талаа бариад яваад байна. Гишүүд өмнөө ороогүй, ойрын төсөвт ороогүй байгаа юмнууд дээрээ тэвчээд төсвөө гаргачихвал сайн байна гэж бодож байна.

С.Төмөр-Очир: -Тогтох гишүүний саналыг сонсоё.

Н.Тогтох: -Тэгэхээр хөнжлийнхөө хирээр жийнэ гээд 39.9-д багтаах нь үнэн юм байна тэр зүйтэй байх. Гэтэл бидний бүрэн эрхийн хугацаа 1.5 жил энэ хязгаар байгаа. Тэгэхээр бид хөрөнгө оруулалтынхаа бодлогыг юунд чиглүүлэх вэ гэхээр бүрэн эрхийнхээ үлдэж байгаа хугацаанд аль болох олон объектыг ашиглалтад өгч ард түмнээ баярлуулахын төлөө энэ хөрөнгө оруулалтыг хиймээр байна. З9 дотроо энийг бүрэн шавхсан уу гэвэл би үгүй гэж хэлнэ. Тэгэхээр энэ дээр бид эвээ олж аль болох олон объектыг 2004 оны эхний хагас жил гэхэд өгсөн байхын төлөө бид хөрөнгө оруулалтын З9-өө сайхан найруулах юмсан ийм арга байдаггүй юм болов уу энэ дээр бид бодоцгоовол яасан юм бэ. Энэ дээр гишүүд бодолцоорой тухайн тухайн юман дээр санал хэлнэ.

Хоёрдугаарт, гишүүд анхааруулж байх шиг байна. Олон объект, тойрог руугаа татлаа гэж. Дундговь дээр төлөвлөж орж ирсэн нь 4 объект 469 сая төгрөг байсан үүнээс хэлэлцүүлгийн явцад 100 сая нь хасагдлаа одоо 369 боллоо одоо дахиад хэлэлцүүлбэл дахиад 100 хасагдах өнгөтэй юм байна ер нь их сургамж өгч байх шиг байна тийм учраас цэцэрлэг тэрийгээ татаж авъя. Харин та бүхэн үлдсэн тэр хөрөнгөө 2004 оны эхний хагас жил гэхэд олон объект оруулахад сайхан хуваарилаарай. Би энийг хүсээд Дэрэнгийн сургууль, цэцэрлэгийг татаж авлаа.

С.Төмөр-Очир: -Шаравсамбуу гишүүний саналыг сонсоё.

Б.Шаравсамбуу: -Тэгэхээр гол нь хөрөнгө оруулалтын З9 тэрбумыг оновчтой яаж хуваарилах вэ гэдэг дээр нэлээн маргаан гарлаа. Нэгдүгээр хэлэлцүүлэг хийгдээд байнгын хороодоор ярилцаад нэмсэн, хасагдсан юмнууд аль алинд байх шиг байна. Гэтэл энэ дээр анхаарал татмаар хариуцлагатай бодмоор асуудал байна. Тухайлбал, намын бүлгийн ахлагчийг сонсож байгаач ээ гэж хүсэж байна. Өглөө Санхүү, эдийн засгийн яамны саналаар намын бүлэг дээр 2.З тэрбум төгрөгийн хөрөнгө оруулалтын объект хасахгүй бол болохгүй гэж орж ирсэн. Энүүгээр дүгнэлт уншсан. Энэ дээр бичсэн юм бол 2 тэрбум 286 саяын объектын дүн бичсэн 8 объект энийг дүгнээд үзэхээр 1.8 тэрбум байна. Цаана нь 473 сая төгрөгийн объект алга байна. Энийг үнэхээр юм мэдэн будилаад байна уу эсвэл ийм хариуцлагагүй ажиллаад байна уу.

472 сая төгрөгийн объектыг дахиж хасна гэж маргааш, нөгөөдөр эсвэл өөр хуудсан дээр хийх гээд байгаа юм уу эсвэл учрыг олж дахин хэлж өгөх юм уу энийг маргаашийн хэлэлцүүлэг дээр Санхүү, эдийн засгийн яам намын бүлгийг хариуцлагатай эргэж үзээч бодож байна. Одоо ингээд харахад энэ дээр 2.286 гэсэн байгаа юм дээр нь бичсэн 8 объект нь 1.4 тэрбум энийг анхаараач. Энэ дээр хэрэв анхааралтай яахгүй бол намын бүлгийн юугаар олигтой санал ч авахгүй шууд шууд хураагаад оруулж ирээд тулгаад байдаг тэгсэн энэ нь ийм зөрүүтэй байж байдаг энийг бид тойрог тойрог дээрээ юм хийх гэж байгаа улсууд хариуцлагатай ярьж бодох хэрэгтэй байна.

Хоёрдугаарт, бөөний худалдааны сүлжээнд 2003 онд 100 сая төгрөг төсвөөс төлөвлөж байгаа. Энүүгээр 8 аймаг хийнэ гэж ярьж байгаа. Гэтэл цаана нь ТАСИС хөтөлбөрөөр 2.4 сая еврогоор Сүхбаатар, Дорноговь, Говь-Сүмбэр гурван аймагт хийнэ гээд тохиролцоод бичсэн байгаа энэ гурван аймаг нь мөн үү, биш үү 2.4 сая евро мөн үү, биш үү энийг мөн өнгөрсөн онд төсвөөс бөөний худалдааны сүлжээ байгуулсан З аймагт өгсөн мөнгийг эргэж төлөгдөх нөхцөлтэй нь тэр ТАСИС хөтөлбөрөөс өгөх хөрөнгөтэй нь, энэ 100 саятай бүгдийг нийлүүлж байж хэдэн аймагт хийх юм бэ гэдгийг дахин яримаар байна. Шахаад шахаад гардаггүй 1.6 тэрбумыг нэмье гэсэн энэ санал ч дэмжигдсэнгүй. Тэр саналыг татаж авахад бэлэн байна. 1.6 тэрбум тэртэй тэргүй байхгүй. Байгаа энэ гурван эх үүсвэрээрээ зохион байгуулалтаа дахин ярья гэсэн ийм саналтай байна.

Эдгээр асуудлуудыг 2 дугаар хэлэлцүүлэг дээр маш тодорхой тоотой эргэж ярихгүй бол гар өргөх байдлаар өнгөрч болохгүй гэсэн саналтай байна.

С.Төмөр-Очир: -Раднаа гишүүний саналыг сонсоё.

Ч.Раднаа: -Миний санал гарчихлаа.

С.Төмөр-Очир: -Долгор гишүүний саналыг сонсоё.

Б.Долгор: -Тэгэхээр Төсвийн байнгын хороон дээр нэлээд том зарчим бодлого барьж асуудалд хандах байх гэж найдсан л даа. Гэвч сүүлийн шийдвэрээр ерөнхийдөө нэлээд асуудлын чухал зайлшгүй гэдгээр нь биш ерөнхийдөө тохиолдлын маягтайгаар асуудлууд шийдэгдэж байгаад харамсаж байна. Би энэ дээр хоёр зүйлийг жишээ болгож хэлмээр байна. Тухайлбал, үнэхээр түрүүн Өөлд гишүүн яриад байсан энэ хуурайшилтын үед усны түвшин эрс багасаж байгаа энэтэй холбоотойгоор усалгаатай тариалан эрхлэх, худаг ус гаргах, засварлах энд зориулсан зардлыг 1 тэрбум төгрөгийг орохоор яасныг хасах санал оруулж байгаад харамсаж байна.

Ер нь төсвийн хөрөнгө мөнгөөр нэлээд их хэмжээний худаг гаргах, засварлах боломж байхгүй байгаа. Тийм учраас малчдын гар худаг гаргахыг урамшуулаад тэрэн дээр бага хэмжээний урамшил өгье гэсэн амлалтууд байгаа шүү дээ тэрийгээ одоо хүртэл өгөхгүй яваад байгаа юм. Энд зориулж хэдэн төгрөг тусгагдаж байгаа гэж ойлгогдож байсан энэ маань хасагдах болж байна энийг оруулбал их сайн байна гэж хэлмээр байна.

Төсвийн байнгын хорооноос ийм санал гаргасан байгаа юм. Аймгийн төвийн сум, багийг татан буулгах, мөн сумын төвийн багийг татан буулгах гэсэн ийм санал гаргаад байгаа юм энд их гайхаж байна. Аймгийн төв маань сум баггүй, аймгийн захиргааны хэдэн хүн тэр багт орж ажиллах юм уу хэдэн мянган хүнд хүрч ажиллах юм уу хэрвээ ингэж ярих юм бол Улаанбаатарт ч ялгаагүй ийм байдал үүсгэнэ шүү дээ дүүргийг татан буулгах хэрэгтэй болох байх, хороог татан буулгах хэрэгтэй болох байх иймэрхүү сонирхолтой саналуудыг Төсвийн байнгын хороо гаргаж байгаад харамсаж байна. Энэ асуудал дээр гишүүд минь анхаарч шийдвэрлэж өгөх байхаа гэж бодож байна.

С.Төмөр-Очир: -Болормаа гишүүний саналыг сонсоё.

Н.Болормаа: -Төсвийн зарлагын хяналтын дэд хорооноос Ерөнхий боловсролын сургуулийн сурах бичгийн үнийг нийгмийн эмзэг хэсэгт үнэгүй олгох замаар өөрчилж 2003 онд төлөвлөсөн 994 сая төгрөгнөөс 500 саяыг бууруулъя гэсэн ийм санал орж ирсэн байна. Энэ асуудлыг нийгмийн бодлогын мэргэжлийн байнгын хороо энэ асуудлыг огт авч үзээгүй. Хэрвээ энэ бодлогыг хэрэгжүүлэх юм бол бид тодорхой хэмжээний нийгмийн сөрөг үр дагавар гарна гэж үзэж байгаа. Тухайлбал, өнөөдөр Монгол Улсын бүх айл өрхөд хүүхэд нь ерөнхий боловсролын сургуульд суралцаж байгаа, орлого багатай энэ нөхцөл байдал хүүхдийн сурч боловсрох эрхийг хангах, хүүхдэд адил тэгш хандах энэ нөхцөлийг бүрдүүлэх үүднээс Ерөнхий боловсролын сургуульд хүүхэд сурах бичгийг номын сангаасаа үнэ төлбөргүй ашиглаж байгаа. Өнөөдөр өрхийн орлого төдийлөн нэмэгдээгүй байхад хүүхэд нь ерөнхий боловсролын сургуульд явдаг айл өрхүүдэд энэ маш хүнд ачаа болж ирнэ.

Нөгөө талаас хүүхдийн гарал үүсэл, эцэг эхийн хөрөнгийн хэмжээ, амьжиргааны түвшингээр нь үл ялгаварлана гэсэн энэ зарчим алдагдахад хүрнэ. Тийм учраас ерөнхий боловсролын сургуулийн сурах бичгийн үнийг 500 сая төгрөгөөр бууруулах уу, үгүй юу гэдэг энэ асуудлыг намын бүлэг нухацтай авч үзэх ёстой. Энэ бол өөрөө эргээд хүн амыг өсгөх бодлогод болон 20-40 насны хооронд байгаа хүн амын хэдэн хувь нь манай намын нийгмийн бодлогыг дэмжиж бидний төлөө санал өгдөг билээ энэ бол ялангуяа залуу гэр бүлд, сургуулийн насны хүүхэдтэй гэр бүлд ч гэсэн сөргөөр нөлөөлнө гэж бодож байгаа энийг нухацтай авч үзээсэй.

Хоёрдугаарт, 2002 оны төсөвт хүүхдийн зуслангуудад 776 сая төгрөг тавигдсан байсан. 2003 оны төсөвт үүнийг тэглэж орж ирсэн. Үүний тайлбарыг Нийгмийн бодлогын байнгын хороон дээр Санхүү, эдийн засгийн сайд хийхдээ энэ зуслангуудыг ирэх оны эхнээс хувьчилна гэсэн ийм тайлбарыг өгсөн. Гэтэл УИХ-ын өнгөрсөн 7 дугаар сард баталсан нийгмийн салбарт хувьчлал, шинэчлэл, өөрчлөлт хийх үндсэн чиглэл дээр хүүхдийн зуслангуудын удирдлагын гэрээгээр гүйцэтгүүлнэ гэсэн ийм бодлогын чиглэл тусгагдсан. Төрийн өмчийн хорооноос үүнийг тодруулсан. Өнөөдөр Улсын Их Хуралд орж ирчихээд байгаа нийгмийн салбарын хувьчлалын жагсаалтууд дээр энэ хүүхдийн зуслангууд байхгүй байгаа. Тийм учраас цаашид хүүхдийн амралт, сувиллын үйлчилгээг яах юм энэ асуудал дээр гишүүд аймаг, орон нутагт байгаа зуслангууд дээр бодлогоо бариасай гэж бодож байна.

С.Төмөр-Очир: -Сугар гишүүний саналыг сонсоё.

Д.Сугар: -Хоёр санааа байна. Нэгдүгээрт, Улсын Их Хурлын дарга өөрөө очоод газар дээр нь үзэж танилцсан, хөдөлмөрчид сонгогчид янз бүрийн байдлаар амлалт ойлгуулсан, Арвайхээрийн 10 жилийн сургууль, Тарагт сумын хүн эмнэлэг, Гучингийн цахилгаан шугам гээд ярих юм их байлаа тэгээд яриагүй юм. Тэр бол хариуцлагагүйдээ яриагүй юм биш. Ерөөсөө орлогын эх үүсвэр хомс, байж байгаа хөрөнгө бололцоог улсын хөгжлийн бодлогодоо зарцуулах зорилгоор аль болохоор нэгдсэн гол юмандаа төвлөрүүлэх нь зүйтэй юм байна гэж үзээд энэ саналуудыг гаргаагүй. Энэ бодлогын үүднээс бусад гишүүдийг хандаасай гэж уриалж байна. Жишээлбэл, 2004 оны төсөвт 30 сая төгрөгийн 50 км шугамын хөрөнгө тусгагдсан байгаа энийг ойлгож байгаа хойтон энэ асуудал бүтэх юм байна гэж харин хойтон янз бүрийн шалтгаанаар хойшлох, урагшлах янз бүрийн байдал гарах юм бол би хүлцэж тэвчиж чадахгүй гэдгээ энэ чуулган дээр протоколд тэмдэглүүлье. Нэгдүгээрт.

Хоёрдугаарт, төсөв гэдэг бол эдийн засгийн асуудлыг шийдэх, нийгмийн хөгжлийг шийдэх, ард түмэндээ амалсан юмаа шийдэх гол бодлогын баримт бичиг байх ёстой. Нөгөө хомс байдлаас болоод баланслуулах, дөнгөж энд тэнд нь хүргэж наах хэмжээнд яриад байгаа учраас дандаа ийм байх юм уу ер нь парламент өмнө батлагдсан 2, З жилийн төсвийг Засгийн газрын саналаар, Засгийн газраас өөрийнхөө бодлогыг авч хэрэгжүүлэх тийм бололцоог олгож баталж явж ирсэн. Дандаа ийм байх юм уу гэсэн асуудлыг тавих гэсэн юм. Өөрөөр хэлбэл эдийн засгийг сэргээх, орлогыг нэмэгдүүлэх, хөрөнгө оруулалтын бололцоог дээшлүүлэх бол Засгийн газрын өмнө парламентаас тавьсан зорилт тийм учраас энэ зорилтоо хэрхэн биелүүлж болохыг холбож хариуцлага тооцож энэ тавьсан зорилтынхоо биелэлтийг шалгаж ийм зарчмаар харилцан бие биендээ найр тавих биш нэлээн тооцоотой хариуцлагатай ажиллах шаардлагатай болох байхаа гэдэг санааг хэлж байна хойтон хугацаа бага үлдэж байгаа болохоор бүр чанга хэмжээгээр тавигдах байхаа гэж бодож байна. Энэ зүйлийг хэлэх гэсэн юм.

С.Төмөр-Очир: -Үг хэлэхээр саналаа ирүүлсэн гишүүд дууслаа. Баяртсайхан гишүүний саналыг сонсоё.

Н.Баяртсайхан: -Тэгэхээр 2003 оны хувьд төсөв онцлогтой хэлэлцүүлэг явж байгаа юм. Засгийн газар төсвийн төслийг өргөн барьсны дараа ОУВС эхлээд Дэлхийн банкныхан ирсэн, дараа нь ОУВС, Азийн хөгжлийн банкныхан орж ирж 2003 оны төсвийн төсөл дээр ярьж эхэлсэн. Эдгээр байгууллагын хүмүүстэй бүрэн ойлголцож хэл амаа олохгүй бол олон улсын байгууллагуудтай тогтоосон харилцаа холбоонд ямар нэг саад доголдол гаргах, эдгээр байгуулагуудаас авах гэж байгаа төсөл хэрэгжихгүй зогсох ийм сөрөг тал манай эдийн засагт гарна гэж бид тооцоолсон. Тийм учраас аль болохоор эдгээр ирсэн хүмүүстэй хэл амаа ололцож тэдний санаа бодлыг 2003 оны төсөвт тусгах ийм бодлогыг бид барьсан юм.

Гол санал зөрөлдөж байсан асуудлыг хэлэх нь зүйтэй байх гэж бодож байна. Цалин хөлсийг 2003 оны 10 дугаар сарын 1-нээс 20 хувиар нэмэгдүүлэхээр төлөвлөсөн байсан. Ингэж нэмэгдүүлэх юм бол Монгол орны дунд хугацааны хөгжилд ихээхэн саад тотгор учирна, энэ шийдвэрээ эргэж хараач ээ.

Нөгөө нэг зүйл бол бүтцийн өөрчлөлтийг хийх гэж байгаа асуудалтай холбогдуулж ярьж тохирох ийм зүйл байсан. Эдгээр байгууллагуудтай Санхүү, эдийн засгийн яам болоод манай Засгийн газрын холбогдох байгууллагууд өдөр шөнөгүй ажилласан бид байнгын мэдээлэлтэй байсан. Тийм учраас төсвийн хэлэлцүүлэгт Төсвийн байнгын хороо, Улсын Их Хурал ямар нэг бодлогогүй хандлаа гэдэгтэй санал нэгдэж чадахгүй. Бид харин дээд зэргийн бодлоготой хандсан, Монгол орныхоо эрх ашгийг бодсон аль болох эдгээр байгууллагуудтай хамтран ажиллаж улс орноо урагшлуулан хөгжүүлэх ийм том бодлогыг барьж төсвийн хэлэлцүүлэгт хандсан болохоос биш 10 сая төгрөг, 20 сая төгрөг бол бидний хувьд нэг их сонин биш байна.

Зарим хүмүүс нэлээн буруу мэдээлэлтэй байгаа юм байна. Тухайлбал, хоёр өдрийн өмнө болсон Төсвийн байнгын хорооны хуралдаан дээр зарим аймгийг нэгтгэх, сумдын төвийн баг, аймгийн төвийн сум, багийг татан буулгах замаар төрийн байгууллагуудын бүтцийг боловсронгуй болгох асуудлыг судлан үзэх гэж Төсвийн зарлагын хяналтын дэд хорооноос ирүүлсэн саналыг Төсвийн байнгын хороо дэмжсэн зөвхөн судалж үзье гэж. Судалж үзнэ гэдэг бол асуудлыг шийднэ гэсэн үг биш шүү дээ судалж үзье тийм бололцоо байдаг юм уу, байхгүй юм уу тодорхой хэмжээний судалгаатай байх нь зүйтэй гэж үзэж дэмжсэн байгаа. Ийм санал дэмжигдсэний төлөө Төсвийн байнгын хороо бодохгүй байна, арчаагүй ажиллажээ гэж ярьж байгаа явдлыг бид хүлээж авч чадахгүй.

Өөр нэг зүйл бол Их Хурлын гишүүн Өөлд, Нигамет нарын гаргасан санал байгаа юм. Байгаль орчин, хөдөөгийн хөгжлийн байнгын хороо дэмжсэн, энэ санал бол усалгаатай тариалан сэргээх, худаг засварлах, хиймэл нуур цөөрөм байгуулах, үүлэнд зориудаар нөлөөлж бороо оруулах зардлыг 1 тэрбум төгрөгөөс доошгүйгээр төлөвлөж төсөвт тусгах гэсэн энэ саналыг Байгаль орчин, хөдөөгийн хөгжлийн байнгын хорооноос авчирсан. Төсвийн байнгын хороон дээр энэ асуудлыг тал бүрээс нь ярилцаад маш зүйтэй санал байна гэж дэмжээд бид саналынхаа томьёололд оруулаад тараачихсан байгаа. Гэтэл ийм чухал юмыг дэмжихгүй эсэргүүцсэн байна гэж зориуд тэгээд байгаа юм уу эсвэл мушгин гуйвуулаад байгаа юм уу ийм байдлаар янз янзын зүйл яригдаж байгаад бид санал нийлэхэд хэцүү байна.

Өнөөдөр гол маргаан бол хөрөнгө оруулалт дээр гарч ирж байгаа юм. З9.9 тэрбум төгрөгний хөрөнгө оруулалтыг 2003 онд хийнэ гэж Засгийн газраас санал оруулж ирсэн ер нь аливаа парламент З9.9 тэрбум буюу нийт хөрөнгө оруулалтын хэмжээг батлах ёстой тэр 39.9 дотор чухам ямар хөрөнгө оруулалтууд ордог юм бэ гэдгийг Засгийн газар тогтоолоороо гаргадаг юм. Өнөөдөр гишүүд яриад тийм ч объект, манай сумын ийм соёлын төв, ийм ч эмнэлэг, ийм ч зүйл орох ёстой гэж яриад байгаа явдал бол хэрэг дээрээ улсын төсвийг хэлэлцэж байгаа биш харин Засгийн газрын тогтоолд орох зүйлийг санал болгож ярьж байгаа хэрэг гэж хувьдаа ойлгож байгаа. Бид Төсвийн байнгын хороон дээр их засвартай холбоотой саналыг хураагаагүй. Сургуулийн их засвар, эмнэлгийн их засвар гэсэн юм байсан яагаад гэвэл их засварын 2.4 тэрбум төгрөгийг юунд хуваарилах вэ гэдгийг Засгийн газар тогтоолоороо гаргадаг юм тийм учраас санал хураагаагүй.

Ер нь цаашдаа хөрөнгө оруулалтын асуудлыг тэгш шийдэх нь зөв юм шиг байгаа юм. Хэрвээ хөрөнгө оруулалтыг З9.9 биш 10 тэрбумаар нэмэгдүүлээд 49.9 болгоё эсвэл 10-аар бууруулаад 29.9 болгоё гэж санал гарч байгаа бол ярьж болно. З9.9 дотор юу багтах вэ гэдгийг Засгийн газар тогтоолоороо шийддэг шүү дээ. Тэгэхээр Засгийн газрын тогтоолын хэлэлцүүлэг өнөөдөр Улсын Их Хурлын төсвийн хэлэлцүүлгийг орлох болсон байна төсвийн хэлэлцүүлэг ингэж явах ёсгүй. Содхүү гишүүн бид хоёр өчигдөр Английн парламентаас уригдаж ирсэн хүнтэй уулзсан. Тэр хүн бид хоёроос асууж байна л даа Монгол оронд өнөөдөр төсвийн хэлэлцүүлэг явж байгаа гэсэн ямар бэрхшээл зовлон байна вэ гэж манай Их Хурлын гишүүд 76 жижиг тойргоос сонгогддог, 76 тойрог болгон дээрээ тодорхой хөрөнгө оруулалт авах гэж оролдоод зөндөө олон санал гарчихсан бид яаж зохицуулахаа мэдэхгүй байна гэж хэлсэн. Тэр хүн их гайхаж байна л даа манай оронд тийм юм байдаггүй юм. Манай оронд аливаа нэг Их Хурлын гишүүн өөрийнхөө тойрогт усжуулалтын системийг барьж байгуулах гэсэн саналтай байгаа бол тэр хүн үндэсний хэмжээний том усжуулалтын үндэсний хэмжээний хөтөлбөр боловсруулдаг. Тэр хөтөлбөр дотроо өөрийнхөө сонирхсон зүйлийг суулгаж авдаг. Тэгээд үндэсний хөтөлбөрөө Засгийн газарт лоббидож парламентдаа лоббидож үндэсний хэмжээний хөтөлбөр болгож баталж хэрэгжүүлдэг юм. Түүнээс биш төсөв хэлэлцэж байх үед хөрөнгө оруулалтын дотор нь ороод гэдэс дотрыг нь ухаад 10 төгрөгөөр багасгая, 20 төгрөгөөр нэмэгдүүлье гээд ингээд байдаг юм байдаггүй наадах чинь сонин юм байна гэж ярьж байна лээ Содхүү гишүүн батлах байх гэж бодож байна.

Тийм учраас цаашдаа ч гэсэн бид төсөв хэлэлцэх процесс, үйл ажиллагаагаа боловсронгуй болгоход анхаарах юм бас нэлээд байгаа бололтой юм гэж ойлгож байгаа. Төгсгөлд нь хэлэхэд энэ 2003 оны төсвийг хэлэлцэхэд бид өөрийн гэсэн бодлоготой хандсан тэр бодлого бол Монгол орны эрх ашиг, үндэсний эрх ашгийн асуудал байсан учраас аар саар Долгорын тойрогт юм очиж уу, тэрний тойрогт юм очиж уу энэ Засгийн газрын шийдэх ёстой асуудал шүү дээ. Тэр юмаа Засгийн газар шийдэг юм байгаа биз. Баярлалаа.

С.Төмөр-Очир: -Улаан сайдын саналыг сонсоё.

Ч.Улаан: -Тэгэхээр Төсвийн онцлогийг талаар Баяртсайхан дарга ярьчихлаа. Энэ жил төсвийг их өвөрмөц байдлаар боловсруулж байгаа юм. Урьд нь бид нар энд төсвөө баталчихаад тэгээд батлагдсан үзүүлэлт дээр маань олон улсын байгууллага ирж ажиллаад энэ нь ч санаа бодлогод чинь нийцэхгүй байна, энэ нь эргэж харах шаардлагатай байна гэдэг асуудал ярьж ингэж төсөв батлагдсаны дараа хэрэгжүүлэх явцад тодотгол хийх асуудал хүртэл оны эхээр тавигддаг ийм байсан л даа. Энэ жилийн хувьд Их Хуралд өргөн барьсан төсөл дээр Их Хурлын гишүүд ч ажилласан, ОУВС, дэлхийн банк, Азийн хөгжлийн банк ажлын хэсгүүд ирж хамтарч ажиллаад одоо үндсэндээ хамтарсан ойлголцсон ийм төсөл гаргахад үндсэндээ бэлэн болчихоод байгаа юм. Ялангуяа орлого, урсгал зардал, татаас шилжүүлэг энэ дээр Их Хурлын байнгын хороод дээр гарсан саналын дагуу энэ олон ажлын хэсэг ярьж ойлголцоод ингээд нэгдсэн бодолд хүрсэн байгаа.

Хөрөнгө оруулалтын хувьд бид нийт дүнгээ тохирсон 39.9. Хөрөнгө оруулалтын хэрэгцээ өнөөдөр асар их байгаа би энийг ойлгож байна. Засгийн газар сайн ойлгож байгаа. Энэ жил бид нар хөрөнгө оруулалтын хэмжээг 25 хувиар нэмэгдүүлэхээр санал оруулж ирсэн шүү дээ ноднин жил З0 тэрбумтай байсан. Энэ жил 39.9 болгож оруулж ирсэн гэхдээ бидний хэрэгцээ, шаардлага их байгаа учраас энийг яаж багтаах вэ гэдэг асуудал их чухал яригдаж байна л даа. Тэгэхээр ингэж яригдаж байгааг ажил хэрэгчээр тал талаас нь нарийн шүүж байна гэж ойлгож хүлээж авч байгаа. Би та бүхэнд нэг л тооцоо танилцуулъя гэсэн юм. Эрчим хүчний шугам барихад 8.5 тэрбум төгрөгийн 17 объект төлөвлөгдсөн байгаа. Төсвийн байнгын хороон дээр санал гараад эрчим хүчний салбарт төлөвлөгдсөн хөрөнгө оруулалтын хэмжээг З тэрбум төгрөгөөр бууруулъя гэдэг санал гарсан Шийрэвдамба гишүүн санал гаргаад дэмжсэн бид өнөөдөр Шийрэвдамба гишүүний гаргаж санал хураасан З тэрбум төгрөг дотор багтааж энэ нэмэгдэж байгаа объектуудыг оруулах гээд ярьж байгаа юм. Энийг дотор нь аваад үзэхээр энэ Төсвийн бодлогын байнгын хорооноос дэмжигдээд гараад ирсэн саналын дүн З тэрбум 751.З сая төгрөгний санал гараад ирсэн. Энийг бид нар З тэрбумын санал дотор багтаах шаардлагатай болж байгаа юм. Ингээд бид нар эргэж объектоор нь үзээд тооцоо, төсвийг нь бололцоогоор нь хянаж үзээд 700 сая төгрөгийг тооцоогоор дотор нь зохицуулах бололцоотой гэж үзсэн. З тэрбум төгрөгийг гарцаагүй хөрөнгө оруулалтыг дотор нь хасаж зохицуулахаас өөр аргагүй болсон.

Байнгын хороодоос гарсан саналын дагуу З объект дээр 700 сая төгрөгийн хөрөнгө оруулалтыг нэр зааж хасахаар оруулж ирсэн энийг цаана нь 2.3 тэрбум төгрөгний хөрөнгө оруулалтыг эрчим хүчний салбарын хөрөнгө оруулалтаас багасгах замаар зохицуулах ийм санал хийгдэж байгаа. Өнөөдөр би 2.З тэрбум төгрөгийг яаж зохицуулах вэ гэдгийг объект нэг бүрээр өдөр тутам байнга бодож байна. Шинээр эхлэх 14 объект байгаа тэрнээс 1.9 тэрбум төгрөгийг хасахаас өөр аргагүй байна. Дээрээс нь энэ онд үргэлжилж байгаа эрчим хүчний шугам тавих 4 объект байгаа энэ 4 объектоос мөн хасаж байгаа тийм учраас эрчим хүчний шугам тавих асуудал төлөвлөгдсөн бүх арга хэмжээнд ямар нэг хэмжээгээр хөрөнгө оруулалт нь буурах, багасах ийм тооцоо хийгдэж байгаа. Санал хураагдаад эцсийн тоо хэд болно вэ тэрэнтэй холбогдуулаад бид нар эцсийнхээ тооцоог тулгана хэрвээ та бүхэн хүсэж байгаа бол урьдчилаад та аль алинаас яаж зохицуулах гэж байна вэ гэвэл би энэ 18 объектыг нэрээр нь жагсаагаад тэгээд энэнээс хэдийг хасахаар багцаалж байна гэдгээ танилцуулж болохоор байна энэний З нь та бүхэнд тодорхой байгаа яагаад гэвэл нэр заагаа гараад санал хураагдаад дэмжигдсэн ийм байгаа юм.

Тийм учраас санал хураахад энэ байгаа хөрөнгөн дотор яаж багтаах вэ гэдгийг хамтад нь авч үзэхгүй бол энэ хэлэлцүүлэг их сунжирсан байдалтай болж магадгүй гэдгийг би та бүгдэд толилуулж байна.

С.Төмөр-Очир: -Бямбадорж гишүүний саналыг сонсоё.

Ж.Бямбадорж: -Улаан сайдаа ерөөсөө энэ объектууд миний ойлгосноор Төсвийн байнгын хороон дээр жигдрээд З9.9 тэрбумаас гарсан 8 объектын тухай асуудлыг өнөөдөр олонхийн бүлэг дээр яриад ингээд нэгбүрчлэн шийдсэн гэж ойлгоод байгаа та юу унших гээд байгаа юм бэ.

С.Төмөр-Очир: -Улаан сайдын саналыг сонсоё.

Ч.Улаан: -Санал гараад дэмжигдсэн объектуудын дүн З.7 тэрбум төгрөг болсон байгаа. Бууруулах хэмжээг Байнгын хороон дээр санал гаргаад Шийрэвдамба гишүүний чөлөөлж өгсөн мөнгийг хуваах гэж ядаад байгаа юм. Бид Шийрэвдамбад баярлалаа гэж хэлмээр байгаа юм. Бусад нь хөрөнгө чөлөөлөх санал гараагүй. Энэ санал нь эрчим хүчний шугам барихад зориулсан хөрөнгө оруулалтыг З тэрбум төгрөгөөр багасгая гэсэн. Тэгэхээр энэ З тэрбум төгрөгөөр багасгах хүрээн дотор би объектуудын хэмжээг зохицуулах гээд ядаад байгаа юм.

С.Төмөр-Очир: -Бямбадорж гишүүний саналыг сонсоё.

Ж.Бямбадорж: -Төсвийн хэлэлцүүлгийн хамгийн хүнд үе бол 2 дугаар хэлэлцүүлэг мөн л дөө. Тийм учраас олонхийн бүлэг дээр хоёр удаа хуралдаж байж бүх байнгын хороодоор хуралдаж байж тэгээд эцсийн дүгнэлт гарч ирж байгаа бид тойргоо бодолгүй яах вэ тэндээс сонгогдсоноос хойш буцаад очиж уулзалт хийхээс хойш ярилгүй яах вэ хамгийн гол юм бид нарт нөгөө хэрэгцээ их, хармаа нимгэн, тэр нь тодорхой хаашаа хуваах вэ гэдэг дээр нь маргаад байгаа юм уг нь олонхийн бүлэг дээр тохирсон ялангуяа Төсвийн байнгын хорооны даргын хэлсэн энэ л зарчмаа, дагуул асуудлаа шийдэж байгаа тэгэхээр нэгэндээ хатуу үг хэлээд хаяад байхааргүй, эсвэл хурлыг буруу хийсэн, зориуд будлиулсан ч гэдэг юм уу эсвэл яаран сандран санал хураасан ч гэдэг юм уу тийм юм сонсогдож байна тийм юм байхгүй шүү гишүүд ээ. Яагаад вэ гэвэл энэ төсөв өнөөдрийн Улсын Их Хурал батална. Энд олонхи болж байгаа улс төрийн хүчин хариуцлагаа хүлээнэ тийм учраас бид нар энэ асуудлыг олон дахин бүлэг дээрээ ярьсан. Мөнгө байдаг бол гишүүдийн яриад байгаа бүхий л объект дээр тавих нь гарцаагүй байгаа юм харамсалтай нь тийм боломж байхгүй байгаа юм энийгээ бодож санал хураалтад оролцох байх гэж бодож байна.

Ер нь төсөв би бүлгийн хурлын дараагаар ерөнхийдөө нэг хайрцганд орж чадлаа гэж ойлгосон. Хэрэв энэ юмыг нэг л жаахан өнцгөөс нь эвдвэл дахиад бид нар их хэцүү байдал руу орох юм. Ийм л юмыг хэлье гэж бодсон юм. Өнөөдөр чуулганы ажиллагааг хугацаандаа дуусгая гишүүд ч нэлээн ядрах шиг боллоо. Маргааш өглөөнөөс эхлээд санал хураалгая.

С.Төмөр-Очир: -Өнөөдөр 1З хуудас санал байгаа маргааш аягүй бол багтахгүй нь тун болохгүй бол Засгийн газрын мэдээллийн цагийг хойшлуулаад маргааш өглөөнөөс эхэлж хураая гэсэн саналтай байна чуулган завсарласныг мэдэгдье.

Соронзон хальснаас буулгасан:

ХУРАЛДААНЫ НАРИЙН

